
№48 (12575)
ОагIой бутт,

15 ди, 2022 шу
Газет арадувл 1923-ча шера 
бекарга бетта 1-ча дийнахьа денз

1973-ча шера 
«Сердало» 

газета   
«Знак почета» 

яха орден 
еннай 

ГIАЛГIАЙ МЕХКА КЪАМАН ЮКЪАРА ГАЗЕТWWW.SERDALO.RU

10 9

ГIалгIайчен бахархой 
хьийхаб, зIамига 
архитектурни кеп 
йолча суртий яхье 
дакъа лаца

Халкъий кулгаговзалех 
йола фестиваль хургья 
вай республике

ГIАЛИЙ ТIАРА ХЬАЛ САКХЕТАМА БОАРАМ

12+

БЕРИЙ ДУНЕ

ЮКЪАРЛО

ГIАЛИЙ ТIАРА ХЬАЛ

ЭКОЛОГИ

СОВГIАТ

5

4

2

6

7   
 w

w
w

.s
e

r
d

a
lo

.r
u

  
  

  
  

  
Д

з
е

н
 с

е
р

д
а

л
о

  
  

  
  

  
 v

k
.c

o
m

/g
s

e
r

d
a

lo
  

  
  

  
  

@
g

s
e

r
d

a
lo

3

8
Вайцигарча Россе 
почтан хьакимашца 
вIашагIкхетар хилар

Даьхенна хетадаь 
сурташ кхеллар 
дешархоша

ГIалгIайчен бахархоша 
Iаьдалга яздар а шоаш 
тIабахкар а дикагIа 
теркалдергда

ГIалгIайчен Шолжа-
Шахьар тIа 55% 
хиш цIендеш йола 
гIишлош хьалъяьй

Вай республикера 26 
600 саг араваьлар 
хишта юхе лостам бе

Халкъа новкъостал

Хьаькъал 
лу моттиг
ГIалгIайчен 
йоккхагIйолча юрта, 
2023 шера 504 
бера лаьрхIа ишкол 
хьалъергья

ТIема доакъашхошта гIо дир

Турпалхой 
Ди дездеш
Султиганаькъан Йоакъап

К е л а м а т а н а ь к ъ а н 
Махьмуд-Iаьлас белгал-
дир, мехка турпалхой эгга-
ра халагIча хана, мах баь 
варгвоацаш, доккха гIулакх 
кхоачашдеш, Росси лораеш, 
лаьттаб аьнна.

«Тахан вай дездеш дар Даь-
хен турпалхой ди да. Укх дено 
чулоац, тайп-тайпарча ханаш-
ка вай мохк лорабеш, шоашта 
тIадехка декхараш дизза кхо-
ачашдеш, лаьтта эздий къо-
нахий! Вай къаман массахана 
хиннаб, цун сий доаккхаш, яхь 
лораеш, дуккханешта масал 
луш бола турпалхой. Эггара 
халагIа йолча хана, шоай къо-
нахчал гойташ, кхебаьрий юхь 
кIайеш лаьттаб уж.

Вайна тIехьа дукха толамаш 
да! Советски Союза турпалаш 
болаш баьхаб Оздой Мурад, 
Къоастой Ширвани, Малсага-
наькъан Ахьмад, Овшанаькъан 
Руслан, РФ турпалхой хиларца 
белгала ба Осканаькъан Сулум-
бик, Евкуранаькъан Ювназ-Бек, 
Къоастой Абубукар, Келамата-
наькъан Iалихан, Налганаькъан 
Руслан, Котанаькъан Ахьмад, 
Къоастой Абубакар, Хамхой 
Адам, Iарапханаькъан Марем. 
Вай къаман геттара лоархIаме 
цIераш я уж! Таханарча дийна-
хьа Украинерча тIема юкъе, де-
налах ца бохаш, вай къаман сий 
лорадеш, латт вай кагий нах.

Уж ба Даьхен сий лораду 
къонахий! Уж хиларах доаккхал 
де деза вай массане. Аз даь-
къалабувц укх денца, Даьхен 
гIулакха мел лаьттараш! Иразе, 
даькъала хилба вай мохк!», — 
аьлар ший къамаьла юкъе ре-
спубликан кулгалхочо.

Мартина Гагиева

Укх шера баь болх тохкаш 
хилар вай мехка доал ду ур-
халле.

7000 эзар сага гIулкхашка 
хьежар из. Вахара 

Укх шера баьча балхах дийцар республике
оагIонашца бувзабенна 32 
тайп-тайпара тохкам бир, 
3840 сагага хоаттам беш, 
120 хоам бенача моттигаш-
ка хьежар. Укх шера хIара 
шахьара, юрта кулгалхоша 
вахара оагIонашца ювзаен-
на шоай аккаунташ хьай-

ийллар. Нахаца бувзам ле-
лабеш, эггара чIоагIагIа бел-
галдаьлар кхо хIама: хьал-
харча моттиге эттар вакци-
наци, короновируса духьала 
дарба дар. ШоллагIча мотти-
ге латт кхаь шергара ворхI 
шерга кхаччалца долча бе-

рашта ахча телара гIулакх.
Йоккха моттиг дIалоацаш 

хилар машенаш лелача наь-
къашца дувзаденнараш. Ме-
неджментага гIолла хьокха 
оттайир наха дагадоахкача 
хаттарех йола пхи моттиг.

Царна юкъера 3409 хат-

тар наьха вахара хьалашца 
дувзаденна да, 894 — вахача 
эша гIо лоаттадарца, 551 — 
наькъашца хоттаденна, 351 
— дешара моттигашта хета-
даь, 350 — вахара хьал тоа-
дарца бувзам болаш.

Султиганаькъан Йоакъап

ГIалгIайче, моттигерча ваха-
ра боарам Iалашбара юкъея-
харах, хьалхарчул сихагIа тер-
калде лерхI бахархой Iадалга 
кхайкар, аьлар «Сердало» га-
зетага мехка министрий ка-
бинета кепайоазонца бувзам 
лоаттабеча болхлоша.

«Сихача инициатива агент-
ство (АСИ) дIайолалургья 

ГIалгIайчен доазон тIа мотти-
герча вахара боарам тоабе.

Из лаьрхIа я вай бахархой ва-
хара хьалаш лакхде, цу хьакъе-
хьа беш болча балха уж раьза 
бе», — йоах хьабайтача хоамо.

ДIахьош болча балха дикал 
вай мехка гIолла лакха хилий-
та лаьрхIад, из болх лелабера-
ша хьалхадоаккх, вахара хьа-
лаш тоадара хила дезараш, 
чудоагIараш фуд. Цу балха тIа 
хьалхарча декхарех цаI да, ва-

хара хьашташ кхоачашдеча 
нахá а хIара сагá а юкъера був-
зам цхьалха хилийтар.

Эттача вахара хьалашка 
хьежжа, деш дола новкъостал 
а гуш хила деза.

Паччахьалкхен таронаш 
юкъе а йоахаш, наьха ваха-
ра хьал тоадара тIаберзабаь 
болх аттачабаккха беза, цхьак-
кха хаттар къайлагIоргдоацаш, 
къаьгга хила деза гIулакх. Цу 
юкъейоагIаш я могаш доацача 

берашта новкъостал де оттаяь 
программа а.

Царех хIара каьхато дIадехар 
кхоачашдара Российски Феде-
раце массе миIинге хургба из 
болх ховш бола нах, цар мах 
бергба цу лостамагIа массана-
хьа деш долча хIаман.

Вахара кердадараш юкъ-
едахара шоаш кийча хилар 
хьахайтад вай мехкарча 35 
моттиго. ГIалгIайче хIанз 
дIайолалуш я.

ГIалгIайчен бахархоша Iаьдалга яздар а 
шоаш тIабахкар а дикагIа теркалдергда

Султиганаькъан Йоакъап

Украинерча тIема юкъе 
дакъа лоацаш болча вай ка-
гийча наха новкъостал деш, 
хIамаш яхьийтар. Укх бетта 
царна хьожаяьча массехк 
тонн йолча камаза тIа да, вай 
мехка хьадаь тайп-тайпара 
мерза даараш, иштта царна 
эшаргбола гIирс.

«ТIема доакъашхошца къа-
маьл даь, царна дукхагIа 
эшаш йола хIамаш яр оаха 
гулъяьраш. Республикан 
хьал тоадарах йолча къаман 

ГIалгIайче оагIой бетта 
ткъоалагIча дийнахьа Хам-
хой Ахьмада цIерагIча Пач-
чахьалкхен филармоне ар-
тистий концерт хургда, тIем 
тIа баха вай бIухой хьалло-
ацаш, — аьлар «Сердало» га-

ГIалгIай мехка 
хьадийллар 
«Украинерча 
лаьрххIа йолча 
операце 
турпалаш» 
яха хьажар

Даьхе лораеш, шоай са 
ца кходеш латаш хин-
нача майрача бIухой-
турпалхой сийна оагIой 
бетта бархIлагIча Денца 
дувзаденна, Малсаганаь-
къан Тухана цIерагIча 
мехктохкама музее, сур-
танча йолча Сухорукова 
Еленай хьажар хьадийл-
лар.

«Украине дIахьоча 
лаьрххIача операце Турпал-
хой» цIи йолаш да из хьа-
жар», — яхаш, хоам бу «Сер-
дало» газета корреспондента.

Цига наха гургба 50 тайп-
тайпара чулоацам бола болх. 
«Цун сурташта юкъе да, вай 
ханарча бокъонца турпалхой, 
Россе бIухой сурташ, царех 
дукхагIбараш тахан вайна 
юкъера дIакъаьстаб, Укра-
ине лаьрххIа йола опера-
ци дIахьош», — дувц музея 
болхлоша.

Цу майрача бIухошта юкъе 
итташ вай мехкара лорбой а 
ба, цар цIераш йовзаш я хал-
къа а ерригача Россе исторен 
оагIонашта а.

ТIема 
доакъашхой 
оагIув 
хьаллоацаш 
да бераш

ГIазданаькъан Ахьмад

«Вай цхьана да» яхача ер-
ригача Россе берашта, ка-
гирхошта юкъе дIахьош 
болча болама юкъерча 
«Са мехкара турпалхо» 
оалача кердача проекта-
га кхача йиш хургья вай 
мехкарча дешархой. Про-
ект кхеллай, Украинерча 
тIема юкъе болча бIухой 
оагIув хьаллаца дага-
хьа. Берий аьттув ба шоай 
начIал гойта. БIухошта 
лаьрхIа байташ, иллеш 
кхолларгда цар.

«ХIара бера аьттув ба 
тIемхочунга каьхат яздарал 
совгIа, цун турпала денош 
дувцаш шийгара байт, илли 
язде. Ше яздаь дог ураотта-
деш дола, Даьхенцара безам 
бувцаш дола дешаш тIема 
корреспондентаца, тIема до-
акъашхочунца дIаала йиш 
хургья цун. Цу болама юкъе-
водаш, социальни оагIонашка 
ший байт, илли Iочуоттаде 
деза; ВайЦхьана, ВайЦхьана-
Бераш, СаМехкараТурпалхо 
яха белгалонаш увттаеш. Йо-
азош эрсий меттала даь хила 
деза», — дийцар тха газетага 
дешареи Iилмани министер-
ствон болхлоша.

ТIема доакъашхошта гIо дир
фондера ахча да из беркате 
гIулакх чакхдаккха гIо даьр. 
Вай кагийча наха хьахьекхад, 
шоай денал, яхь, сий! Къаман 
бизза къонгаш болаш, шоаш-
та тIадехка декхараш кхоа-
чашдеш, боахк уж», — аьлар 
ший къамаьла юкъе Мехкдас 
Келаматанаькъан Махьмуд-
Iаьлас. Иштта цо белгалдир, 
вай къаман дуккха бIухой 
эггара лакхагIйола мейдил-
гаш яла мегаргйолаш, шоаш 
дIахьекхарех ба, аьнна.

«Тахан вайх хIаране дек-
хар да, уж нах мел эшача 
хIаманца Iалашбар. Вайгара 

йIовхал, безам эшаш денош 
да царгардараш. Вайна шоаш 
дагабоахкилга ховргдолаш, 

кхаста деза вай дерригаш», 
— аьлар республикан кулгал-
хочо.

зетага из лоархIаме хIама 
де лерхIараша. «Концерт 
дIахьоргда Наьсарерча культу-
ран ЦIагIа.

ДIадолалургда 15 сахьат 
даьлча. Цига хьажа безам барий 

таро хургья Пушкински картах 
билеташ Iалашде», — йох хоамо.

Концерта керттера декхар да, 
Украине тIема операци дIахьош 
болча бIухошта новкъостал дар.

«Концерте дакъа лоацаш 
хургба республике цIихеза ар-

тисташ: Налганаькъан Лема, 
Йовлой Хьава, цар а цар нов-
къосташа а шоай начIалца 
гIадбугаргба Даьхе лорае-
раш», — аьлар Пушкински 
карта говзанчас Султиганаь-
къан Ахьмада.

ГIалгIайче хургда паччахьалкхен филармоне, бIухой 
хьаллоацаш, луш дола концерт

Султиганаькъан Йоакъап

ГIалгIайче йистедала доахк 
Шолжа-Шахьаре хиш цIенду 
гIишлош хьалъяра балхаш,  
55 процентага кхоачаш, из 
болх йистебаьннаб ала йиш я, 
аьлар «Сердало» газетага вай 
мехка гIишлош еча Мини-
стерствос.

«Уж гIишлош хьалъеш я» РФ 
нах баха моттигаш тоаяр» яха 
программа кхоачашъеш», — 

Султиганаькъан Йоакъап

«Фусамаши шахьар тIара ва-
хари» яхача къаман проекта-
га гIолла, вай мехкара урамаш 
кердача, хозагIча куца тIа до-
аладу.

«Цу беркатеча проекта нов-
къосталца, 2017-ча шера денз, 
МагIалбике 28 гIалий тIареи 
7 нах бахача юхереи мотти-
гаш тоаяьй, дикка кулг тохаш. 
Дукха ха йоацаш, тоабир Ильи-
ча цIерах бола урам. Цига бил-

ГIалгIайчен Шолжа-Шахьар тIа 55% 
хиш цIендеш йола гIишлош хьалъяьй

аьлар из хьалъераша.
Цу тайпара гIишлош хиларо 

таро хулийтаргья, эксперташа 
яхачох, мехка хьалхашка латта 
Iаламца дувзаденна дешаш 
къоастаде.

ГIишлонхоша йоах, хьалъ-
еш йола хиш цIендара мот-
тиг низ болаш хургья дени 
буси хин 16 эзар куб. метр чак-
хъяккха, цо дIалоаца моттиг я 
6,5 гектар. Иштта гIишлонхой 
балха юкъедоагIа коллектораш 
хьалъяр а, цар дIалоацаргья 20 

километр, Iайна латташ дола 
хиш хьаоза насосаш оттае 
лерхI.

Муниципальни объект 
дIачуяла лерхI, 2024 шу чак-
хдоалаш.

лар 580 метрага кхоачаш керда 
никъ, еррига моттиг сийрдай-
оаккхаш дикагIйола лампаш 
егIар», — аьлар тха газетага ша-
хьара администрацен болхло-
ша.

Хьоахаде деза, цу къа-
ман проекте гIолла укх шера 
Илдарха-ГIалий тIара Пушки-
на, Градусова, Заьзганаькъан 
оалаш дола урамаш довзаргдо-
ацаш эргадаьхад, аьнна. Маше-
нашта, гIашлошта наькъаш дех-
каш, лампаш оттаеш, дIабихьар 
из болх.

Республикера урамаш тоадеш латт

ГIалгIайчен 
бокъонаш 
лораераша 
къайлагIа 
дIаехка йоахка 
наркотикаш 
гучаяьхар
Султиганаькъан Йоакъап

ГIалгIайчен Илдарха-
ГIалий тIарча бокъонаш 
лораераша къайлагIа 
дIаехка йоахка нарко-
тикаш гучаяьхар, дукха 
ха йоацаш лаьцача сага 
дIаехка хиннаяр уж, 
аьнна хоам бир «Серда-
ло» газетага ГIалгIай ре-
спубликан бокъонаш ло-
раераша.

«Шахьарерча поли-
це болхлошта, шоай болх 
дIахьоча хана, корайир 
дIаелла йоаллача героина 0, 
87 грамм, из дIалочкъаяьяр 
ши урам вIашагIкхетача 
моттиге», — аьлар респу-
бликан МВД болхлоша.

Уж наркотикаш лелаеш 
хиннача сага духьала уго-
ловни гIулакх хьадийллад, 
из дIахьожаваьв нах лаьца 
боахкача моттиге.

ГIалаш латтача 
Цхьоре болх 
дIаболабаьб
Султиганаькъан Йоакъап

ГIалаш латтача Цхьо-
ре боккха болх 
дIаболабаьб. Iаьржа де-
нача хиво цхьаццайола 
моттигаш йохаяьяр цига. 
«Хин гонахьара бер-
даш чIоагIдаро тIехьа 
тIайоагIача хана, геттара 
дукха догIаш эттача а, из 
моттиг кхы толхаергьяц, 
аьнна хет.

Цу тайпара болх цига 
хьалхара беш ба», — йоах 
хоамо. Цига тIахьожам беча 
болхлоша яхачох, дукхагIа 
толхадаьраш да малхара ка-
шамаш. Белгалде деза, уж 
моттигаш лорае аьнна маьл-
ха батареяшца болх беш 
йола камераш оттаяьлга. 
ХIанзчул тIехьагIа гIалашта 
зе де эттар ше ма варра гуш 
хургва.

ГIазданаькъан Ахьмад

Мехка турпалашта лаьрхIача 
Денна хетаяь «Даьхе, оаха 
хьо лораяьй» яха кхетаче 
дIайихьар Долакоарча номе-
раш 7, 23 йолча ишколашкар-
ча дешархошца. Культуран 
цIен методист йолча Салата-

ГIазданаькъан Ахьмад

«Даьй селхане — берий 
бIаргашца» яха суртех йола 
яхь дIайихьар Яндарерча куль-
туран цIагIа. «Дешархой куль-
тура» яхача ерригача Россе 

дIахьош йолча проекта гIонца, 
вай берий аьттув хилар Даь-
хен тахане, селханара вахар 
шоашта гуча беса дIахьокха.

«Дикка къахьийгадар дешар-
хоша цу лостамагIа. Боккхий-

чар дийцачох, книжкаш тIара 
шоаш дийшачох пайда эцаш, 
Даьхен селханара вахар, тахана-
ра ди IотIадилла хьежабар уж 
сурташ тIа. Сийрда селхане яр 
бераша шоай балхашка гойтар.

Гуш дар, къаман истореца, 

цун таханарча вахарца бувзам 
цар лелабелга. Геттара а пайда-
не я кхувш латтарий дегашта цу 
тайпара проекташ», — аьлар Ян-
дарерча культуран цIен кулгал-
хочо Йовлой Мадинас.

Даьхенна хетадаь сурташ 
кхеллар дешархоша

наькъан Хедас дийцар гул-
беннарашта боккха лоархIам 
болча цу денах, библиотекан 
болхлоша «Турпалхой цIераш 
даим дег чу яхаргья» аьнна цIи 
тилла, книжкай гойтам кийч-
баьбар. Невский Александра-
гара дIаболабаь, тIехьарча 
тIема турпалхошка кхаччал-

ца бола мехка гIулакха лаьтта 
нах бовзийтар цар берашта.

«Россе а Советски Союза 
а турпалаш бовзийтар цу 
вIашагIкхетаро. Кхувш йоагIача 
тIехьенна йовза еза, мехка мо-
аршо лораеш лаьттарий цIераш. 
Цу тайпара нах тахан вайна 

юкъе а кIезига бац. Шоай вахара 
уйла ца еш, оарцагIагIоргбараш 
ба уж. Берашта из деррига 
тахан дIадувца деза вай. Из 
дег чу долаш кхебе беза уж 
хьехархоша, даьша, ноаноша», 
— дийцар тхога Долакоарча 
культуран цIенна кулгалхочо 
АлеройгIар Билала.

Дешархошта дийцар турпалхой наькъех лаьца

ГIалгIайчера 
75% нах ловш 
ба шоай 
доалахьарча 
цIеношка баха

Султиганаькъан Йоакъап

ГIалгIайчен бахархош-
та юкъе «Сердало» га-
зето даьча хаттараша 
хьахьекхар, 75% ба-
хархой шоай доала-
хьарча цIеношка баха 
ловш хилар.

Регионе гIолла хьаий-
цача, гуш да дукхагIбола 
нах шоай цIеношка баха 
ловш хилар лакха долга. 
ХIара бетта наха юкъе 
хаттараш деш дIахьоча 
балха гуш да, шоай до-
алахьара фусам хилча, 
дуккха вахарца дувзаден-
на декхараш кхоачашде 
аьттув дикагIа хилар.

Цу хаттарашта жоп луш 
хиннача 80% наха бел-
галдеш хиннар дар, шо-
шоай цIагIа хьоалчагIа 
деш, гIалгIай Iадаташ 
лорадеш, ресторанаш-
ка нах ца а кхувлаш, вай 
даьй хана денз хьадоагIа 
гIулакх  лерттIа дIахо 
дIадахьа дезаш хилар. 
Иштта дале а, цхьабара-
ша белгалду ресторане 
хьоалчагIа дар а харцахьа 
хIама дац, яхаш.

Иштта 30% наха бел-
галдеш хиннар дар, квар-
тирашка е хий, е свет йоа-
цаш, е лифт болх беш до-
ацаш моттигаш  нийслуш 
хилар.

Ший доалахьарча цIагIа 
вахаш хилча, цу тайпара  
халонаш хургьяц, хилча 
а уж сел Iаткъаш хилац  
цIайшца ювзаеннача мот-
тигашта.

Вахар довзачар яхачох, 
Iан замалахьа е гурахьа 
ший цIа долча наха аттагIа 
хул, бакъда бIаьсти е ахка 
тIаденачул тIехьагIа шоай 
цIенош хилар ловш бола 
нах кIезигагIа хул.

Ша баьча 
наькъашка 
гIум тессар
Султиганаькъан Йоакъап

Авареш хургйоацаш, 
ма хулла болх дIахьош, 
наькъашка хьожаш ба 
цу лостамагIа къахье-
га нах. Республикерча 
ша болча наькъашка тух 
теха гIум тувсаш, чак-
хбаьлар уж. Массехк ди 
хьалха цIаьхха эттача 
шелало беррига болхлой 
оарцагIбаьхар.

Наькъий гIулакхех йолча 
министерствон болхлой 
машенаш лела моттигаш 
цIенъеш ба. Эггара чIоагIагIа 
цар терко ераш да урхе, му-
хале йола кхераме наь-
къаш. Иштта хьал латта-
ча хана, геттара чIоагIа ло-
ралуш лела, яхаш, дехар ду 
бахархошка! Боккъал а сиха 
ма лехка машенаш, иш-
колера цхьаь чудоагIача 
зIамагIдолча берашта уж 
чудоаладе духьалгIо!

Ара баьдъелча, шоаш 
гургдола, зувргдола барз-
къа дувха. ГIаш водар, ма-
шенаш лелача наькъа гаьна-
вала веза, машен наькъ тIа 
ловжа йиш йолга дага а ло-
аттадеш.

ГIазданаькъан Ахьмад

Къаман библиотекан болх-
лоша хоам бу, «Гонахьара 
хьал» яха ерригача Россе 
дуккхача наха дакъа ло-
ацаш бола болам чак-
хбала ши ди мара диса-
дац, яхаш. ДегIа могашал 
эшаеннача наьха хьаш-

ГIазданаькъан Ахьмад

«Россе хиш» яхача еррига-
ча Россе хин гонахьара до-
азош цIендеш, дIабихьача 
боламо дуккхача наьха де-
гашта тоам бир.

ТIехдика болх барах, хьал-
халаттарашта юкъебахаб 

вай мохк. Ахкан хьалхарча 
бетта 25-ча дийнахьа, респу-
бликерча ерригача мотти-
гашкарча хишта гонахьара 
моттигаш цIенъе цхьатарра 
араваьннар 26 600 саг вар. 
«Iалама хьал» яхача къаман 
проекта чубодаш ба «Россе 
хиш» яха беркате болам. Цун 
керттера декхар да, кхувш 

йоагIа тIехье Iалама, эколо-
ге лерхIам беш хилийтар. Ше 
вахача моттигера доазош ло-
радеш, уж массахана лостам 
беш, леладе дезилга гойташ 
бар из болх. Хишта гонахьа 
Iокхувсача нувхаша дерри-
гача Iалама доккха зе делга 
дIагойтар цо. Эггара дикагIа 
из болх дIабихьарех ба, 

аьнна, къоастабир вай мохк, 
Татарстан, Черсий мохк», — 
дийцар тха газетага Iалама 
гIулакхахи экологехи йолча 
министерствон болхлоша. 
Хьоахаде деза, укх шера цу 
беркатеча гIулакха юкъе 
дакъа лоацаш, лоаман мотти-
гашка лостам беш, «Сердало» 
газета болхлой а хиннилга.

Вай республикера 26 600 саг араваьлар 
хишта юхе лостам бе

Вай мехкарча заIапхошта фу эш хьожаргба
таш теркалде кхелла бола 
из боккха болам дIахьош 
ба укх бетта 2-ча денга-
ра 10-ча денга кхаччалца 
онлайн-оагIонца. Цу юкъе 
дакъа лаца йиш йолаш ва 
моллагIвар. Цига хьоахадаь 
кхоачамбоацараш, терко 
йоацаш, дусаргдац.

«Цу боламга гIолла до-
взаргда, малагIа тайпа гIо 
де йиш я могашал эшаенна-
ча наха. Из тохкаш, массехк 
оагIув хургья хаттарех лат-
таш: царца хургда заIапхой 
хьал аттачадаккхар, мога-
шал эшаенна болча наха-
ца къамаьл дар мишта хила 
деза, царна новкъостал дара 

бокъонаш. Интернетаца був-
зам бола моллагIа саг бо-
лама юкъеваха йиш йолаш 
ва. www. total-test. ru укх 
сайте дIачуваьлча, довзаргда 
дIаходараш.

Боккхий говзанчаш 
юкъе болаш дIахьоргда из 
гIулакх», — дийцар тха газе-
тага библиотекан болхлоша.

Кердача шера 
ГIалгIайче 
автобусаш 
шоай ханнахьа 
леларгья
Султиганаькъан Йоакъап

Кердача шерца дувза-
денна салоIача деношка, 
ГIалгIайчера транспорт 
ше хьалха лийннача тай-
пара леларгья республи-
кан доазон тIагIолла, ер-
рига юрташ чулоацаш, 
аьнна, «Сердало» газета-
га хоам бир ГIалгIай Ре-
спубликан транспорта 
хьакимий кепайоазонца 
бувзам лоаттабеча болх-
лоша.

«Эшаш хуле, Наьсаре а 
иштта кхыйолча республи-
кан шахьарашка а маршру-
таш тIакхетаргья», — аьнна, 
хоам бу цар. Цул совгIа 
«Магас» аэропорт йолча ха 
оттадергда, иштта ха лат-
таргда Россе цIермашена 
наькъашка.

Хьем боаццаш, хоам бе 
таро хургья бахархой, цIайца 
дувзаденна салоIа денош 
долча хана, цу лостамагIа 
йолча министерствон сайта 
тIа, е лаьрххIа йолча «сихача 
хоама» телефонага гIолла.

ГIазданаькъан Ахьмад

Долакоарча культуран цIагIа 
хилар «Конституци — сага а 
гражданина а бокъо лора-
яр» яха сахьат, цох лаьца до-
взийтар юртарча юкъерча 
ишколашка дагIача берашта. 
Россе Конституце ди долаш, 
цига хиннача Бохтаранаь-
къан Иманас берашта до-

взийтар вай мехка тIаийца 
дола Керттера Закон, иштта 
Россерча сага бокъонаш, 
декхараш, цу тIа из деррига 
хилар белгал а деш.

«Кхувш йоагIача тIехьено 
из деррига кхетадеш хиларо 
доккха дакъа дIалоац патри-
отически хьисапе Даьхенца-
ра безам совбаккхара наькъ 

тIа, цар иштта доаккхал ду 
шоай мехках. ВIашагIкхетар 
дIахьош хинначо довзийтар 
берашта «Федераци», Пре-
зидент», «Парламент», Рос-
сийски Федераце Конститу-
ци» яхача дешай керттера 
маIанаш.

Цунна юкъебоагIаш, мотти-
герча библиотекан болхлоша 
кинижкай гойтам кийчбаьбар 

«Конституци — сага корта-
мукъален чIоагIо», аьнна, цIи 
тилла. Цунна юкъе дар киниж-
каш, кхыдола йоазош, уж дар 
конституце луча бокъонна хе-
тадаь, сага бокъонна хетадаь, 
литература а чудоагIар гой-
тама», — аьлар «Сердало» га-
зетага Долакоарча культуран 
цIен кулгалхочо АлироевгIар 
Билала.

Ши телефон 
лочкъаярах, 
цхьан шера болх 
бе декхарийла 
вир

Султиганаькъан Йоакъап

ГIалгIайче, ши телефон 
лочкъаярах, Шолжа-Ша-
хьар тIарча сага Iаьдало 
бехк бир, цхьан шера болх 
бе безаш, аьнна, хоам 
бир «Сердало» газета-
га ГIалгIай Республикан 
прокуратуран кепайоа-
зонца бувзам лоаттабеча 
болхлоша.

«Шолжа района прокура-
туро хьаллаьцар моттигерча 
сага духьала доладаь уголов-
ни гIулакх, из бехке ву, бокъ-
онах доацаш цхьан мотти-
ге чу а ваьнна, дикка зе даь 
хиларах», — аьнна, хоам бу 
бокъонаш лораяра болхлоша.

Судо чIоагIдир, цу сага 
2022 шера ахкан замалахьа, 
Шолжа-Шахьара Харламо-
ва урамах хьалдеш латтача 
цIен юххе латтача вагончикá 
чу а ваьнна, мобильни оалаш 
йола ши телефон яхьар. Уж 
телефонаш цIенош деш боах-
кача наьха хиннай. Ше даьча 
къоалаца, гIишлонхошта 44 
эзар сом зе даьд цу сага. Уж 
базар тIа ехкай цо.

ГIалгIай Республикан 
Шолжа района судо цунна 
баьча бехках, цхьан шера 
динза ца доалаш дола бал-
хаш де дезаш ва из.

ГIалгIайчен дешархошта довзийт Россе 
Конституце маIан

БIарахой Муслим

Таханарча дийнахьа почте 
гIолла дуккха гIулакхаш 
кхоачашде аьттув ба вай: 
посылка дIаяхьийта, каьхат 
язде, налогаш дIаяла, иштта 
кхыдараш. ДIайихьача кхе-
таче федеральни почтан 
бувзама моттигерча урхал-
лен кулгалхочо Сукенаь-
къан Къамбулата журнали-
сташта дийцар, укх шера 
шоаш баьча балхах. Иштта 
хьоахадир, хьатIадоагIача 
шера де лерхIарех.

«Укх тIехьарча шераш-
ка мехка кулгалхой новкъо-
сталца почташ тоаеш болх 

Вайцигарча Россе почтан хьакимашца 
вIашагIкхетар хилар

баьб. 2022-ча шера хьалъяьй 
керда кхо гIишло. Таханарча 
хано дIадеххача тайпара, мел 
эшача кхоачамца Iалашъяьй 
уж. Федеральни программа-
га гIолла дIабихьаб из бер-
кате болх. Укх шера цу про-
грамманна юкъеяхар Аки-
Юртара, Кердача Реданте-
ра, Жайрахьара почташ. 
ХьатIадоагIача шера цу про-
граммага гIолла тоаергья 13 
почта. Россе почтан 120 кв 
метр йола ши моттиг хьакъ-
оастаяьй Наьсарерча 105-гIа 
массив оалача моттиге, Янда-
ре», — дийцар журналисташ-
та Сукенаькъан Къамбулата.

«Бахархошта хьалхадо-
аккх, «Россе почта» яхача 

мобильни оагIонга гIолла 
моллагIча почта болх бовза 
йиш йолга. Кхетаче чакхйо-

алаш, почтацарча бувзама 
хьакима баркал аьнна, гра-
моташ елар журналисташта.

Редакце почтацара 

Баркал хьона, 
лор!

Хьамсара «Сердало» 
газета  редакци!
Шун газетага гIолла док-

кха баркал ала лов сона, ре-
спубликан клинически дар-
банчен терапевтически отде-
лене болх беш болча лораш-
та, лорий йижарашта. Къаьстта 
баркал оал аз цу отделене кул-
галхо йолча Марзбиканаькъан 
ИбрахIима Лейлайна. Сов дика 
уж нах хьажарах, дегIа мога-
шал меттаена араваьннав со. 
Дарба де Iовужача хана, гетта-
ра хала дар сона садаха, астма 
яха лазар хилар бахьан долаш. 
Даьла къахетамца, уж дика нах 
шоай унахоех дог лазаш хила-
рах, хIанз дикагIа ва со. Дала 
ираз долаш боахаболба уж бер-
ригаш! Маьлехьа хилда цар мел 
теха кулг! 

Шо лархIарца, 
ТIолданаькъан 

Яхььяй Мухьмад

Султиганаькъан Йоакъап

ГIалгIайчен йоккхагIйолча 
Э к к а ж к ъ о н г и й - Ю р т а , 
хьатIадоагIача кердача 
шера 504 бера лаьрхIа керда 
ишкол хьалъергья. Из хьалъ-
еш я «Дешар» яхача къа-
ман проектах. ГIишлон мах 
ба 360 млн сом, аьлар «Сер-

Султиганаькъан Йоакъап

Укх тIехьарча хана, туризма 
гIулакх дегIадоаладара тIехьа 
дикка къахьег вай республике. 
Цу лостамагIа болх дIахьош 
латт тахан Шолжа-Шахьаре.

«Говзанчий шахьар» яха 

ГIалгIайчен йоккхагIйолча юрта, 2023 
шера 504 бера лаьрхIа ишкол хьалъергья

дало» газетага республикан 
гIишлош еча Министерстве.

«Техстрой» ООО фирма 
гIишлонхоша чура балхаш 
деш латт: пенаш тоаду, плит-
ка юлл, наIараш увттаю бIеха 
хий дIаухаргдола кIоаг бо-
аккх, хий чудулл.

ДIахо цу чу хила езаш йола 

оборудовани Iооттаю, арахьа 
сердал хургьяр ду, дешара 
даькъ тIа хила беза лостам а 
бу», — аьлар хоамо.

Кхозза вIаштIаръяьча 
гIишлон чу хьехархошта а 
дешархошта а лаьрхIа хIара 
Iилмах йола лаборатореш 
кийчъяьй; иштта балха пхьо-
аллеш, компьютерий клас-

саш, библиотека, дешара зал, 
кхача кийчбу моттиг, хIама 
дуа моттиг, лорий пункт, 
спортивни зал, актови зал, 
шиъ лифт, араваха моттиг я 
ишколе.

Карарча хана дукхагIдола 
гIишлон-монтажни балхаш 
йистедаьннад.

керда туристий никъ хургба 
цига. ГIишло хьалъеш латт ша-
хьара малхбузен оагIорахьа ул-
лача Добровольций цIерагIча 
урам тIа, федеральни наькъа 
гаьна доаццаш. Грант кхачарах 
баьнна аьттув ба из. «Къаман 
туристически наькъаш» яхача 
программо гIо деш, дIахьош ба 

из болх.
Де дезача балхашта чудоагIа 

диъ цIа. Шоай кулгашца цхьац-
ца говзаме хIамаш хьаеча вай 
мехкарча пхьарий цхьанкхетар 
хургда цу доазон тIа. Из болхи, 
туризми йоаржаеш; къахьегарг-
да цига«, — йоах тхога кхаьча-
ча хоамо. «Говзанчий шахьар» 

яхача цу доазон тIа массехк 
пхьоалле хургья, эшаш мел 
бола кхоачам а болаш.

Цхьацца говзалаш Iомае 
ловча берашта лаьрхIа, мах бо-
ацаш, урокаш лургья цига, ту-
ристашта лаьрхIа пайдане экс-
курсеш дIахьоргья.

Туристий керда наькъаш хургда Шолжа-Шахьаре

Шолжа-Шахьаре 
керда ишкол еш 
латт
Султиганаькъан Йоакъап

Шолжа-Шахьар тIа 250 
бера лаьрхIа керда ишкол 
хьалъеш латт. Керда де-
шара гIишло ший хозал-
ца бIарг тIаозаш хур-
гья. ДикагIча хьисапе 
тоаяь классаш, лаборото-
реш, ловза, салоIа мотти-
гаш, лорий кабинет хур-
гья цига. Гаьнаш, зизаш 
дIадегIа тоадергда ков.

ТIехьарча шерашка вай 
республикерча юрташка, 
шахьарашка, къаьнаръяраш 
дIайоахаш, керда ишколаш 
хьалъяьй, тоае езараш, дикка 
кулг тохаш, хоза эргаяьхай.

«Дешар» яхача къа-
ман проектага гIолла 
дIахьош ба бувцаш бола 
болх. ООО «КММ-Моторса» 
гIишлонхой ба из болх шо-
ашта дIатIаийцараш.

ГIалгIайчен 
лоамашкарча 
юрта керда 
ишкол 
хьаелларгья

Коазой Мадина

Жайрахьа района Оалга тIа 
вахаш ва таханарча дий-
нахьа 400 саг, цига 250 
дешархочунна лаьрхIа 
хьалъеш я керда ишкол. 
Йоккхача ишколе хургья 
30 Iилманна лаьрхIа каби-
неташ, лаборотореш, спор-
тивни а актови а залаш, 
ноанала цIа, цо таро ху-
лийтаргья тахан ийс каби-
нете 200 бер дешаш йолча 
ишколан болх дикка атта-
чабаккха.

Из ишкол хьалъеш боахка-
ча гIишлонхоша яхачох, цунна 
хьакъоастаяьй 3,5 эзар кв. 
метр йола моттиг.

«Цу доазон тIа ловзараш-
та йола моттигаш я, тайп-
тайпара ха яьнна нах ловза 
йиш йолаш, хьамча кIийле 
йилла спортивни майдаш а 
кийчъяьй, къаьстта я баскет-
болах ловза таро хулийташ 
йола моттиг.

Нагахьа санна цIаьхха чо-
алхане хьал этта хуле а, аьнна, 
лаьрххIа йола техника чуяк-
кхара а араяккхара а йола 
моттиг Iалашъяьй. Гобаьккха 
баьццара баьцовгIаш дIаегIай.

ХIанз укх сахьате гIишло 
99,5% кийча я», — аьлар 
«Кит-Строй» хьакимаша.

Токацара 
гIулакх тоадеш 
латт вай 
республике

Султиганаькъан Йоакъап

«Къилбаседа Кавказа 
россеташка» гIолла укх 
шера вай республике 155 
токаца ювзаенна моттиг 
тоаяьй. 56 трансформа-
тор тоаеш боккха болх 
дIабихьаб цигарча къа-
хьегамхоша. Цу юкъе я 
Жайрахьа, Шолжа, Наь-
сарен, МагIалбика райо-
наш.

Iан деношта духьалъот-
та кийчъеш, болх дIабихьаб 
мехкарча дарбанчешка, иш-
колашка, берий бешамаш-
ка, насосни станцешка. 35-
110 Кв йола тайп-тайпара 
гIирсаш, дукха къахьийга, 
тоадаьд.

«Токаца лелаю хIамаш 
тишача ден тIа кхаьчача, цар 
замыканеш е тарлу, из хург-
доацаш, «Россетий» къахье-
гамхоша шоай хан-ханнахьа 
кулг тох царна. Керда хьа-
даьнна токацара гIирсаш, 
ара моллагIча тайпара ха-
оттам латтарах, лакхача бо-
араме шоай болх дIахьош 
да», — дийцар тха газета-
га «Ингушэнерго» кулгалхо-
чун гIонча волча ТIоаршхой 
Рамзана.

Коазой Мадина

Исбахьален балхаш, кулгаш-
ца хьакхелла тайп-тайпара 
хIамаш гойташ йола «Говзан-
чий мохк» яха мехкашта юкъ-
ера фестиваль хургья вай ре-
спублике.

Наьсарерча Культуран цIагIа 
укх бетта 15-ча денгара 17-ча 
денга кхаччалца, Россе массе 
моттигашкара тIабаьхкача гов-
занчаша кхелла балхаш гург-
да бахархошта. Лакха кулгагов-
зал йолча наха шоай пхьоарал-

Бокъонаш 
толхаяр бахьан 
долаш, машен 
тIатехай 
духьалйоагIачоа

ГIалгIайче, Наьсар-Кер-
тен доазон тIа, сел-
хан сайрийна бархI са-
хьат доалаш, ши машен 
вIашкакхийттай, аьнна, 
хоам бир «Сердало» га-
зета корреспондентага.

Из нийсдалара бехке вар 
легковой оала зIамагIйола 
машен лехкаш ваьгIар, цо 
зийнаяц духьалйоагIаш 
хинна машен, цудухьа шак-
кхе йохайир уж.

Цхьан ираза, из зулам, 
наха хIама ца деш, чак-
хдаьлар, яхаш, белгалду из 
бIаргадайнараша.

Султиганаькъан Йоакъап

Шоай цIенош, квартираш 
тоаеш йисача нувхашца-
ра йоккха хIамаш, дIакховса 
цIагIара арадаьха диванаш, 
маьнгеш, кхыяраш шахьа-
ра юкъе Iо ма увттае Мага-
са бахархошка аларах, хIама 

хулаш дац.

Массехказа кхайкарал 
даьд нахага, уж тайпара йок-
кхий хIамаш лаьрххIа цу 
гIулакха къоастаяьча мотти-
ге дIакхахьа, яхаш. Нувхаш-
та Iооттаяь бакаш цу хIамаша 
йохаю аларах а, хIама хулаш 

дац. ВIалла шоай бе безаш 
боаца болх ба ЖКХ къахьегам-
хоша бер. Шахьара кулгалхо-
ша цIаькха а дехар ду, цу наьха 
къахьегамца лерхIам боацаш 
леларашка!

Боккъал шоай цIагIара ара-
яьха тишъенна хIамаш, маше-
наца шахьарера дIаараяьхе, 

дIакховса бокъо еннача мотти-
ге дIакховса! Ма толхаде дук-
кха нах тIалаттача шахьара 
куц, ма йохае кхыча нувхаш-
та лаьрхIа оттаяь бакаш! ЖКХ 
болхлой декхарийла бац, уж 
тайпара хIамаш дIакхувса! Эхь 
хета цу нахах кIеззига!

Нувхашцара гIулакх аттача доалаш дац

га хьажа баьхкарашта гойтарг-
да, цхьаццайола хIамаш мишта 
хьаю. Фестивала къоастадаьча 
доазон тIа хургья 15 балха мот-
тиг, лаьрххIа моттигаш хургья 
хьажара, салаIара къоастаяь.

Дахчанца, аьшкаца, топпар-
ца тамашийна хоза хIамаш 
кхоллаш болча наха шоай по-
алхам екъаргья гулбенна-
рашца. Белгалде деза, иштта 
дIакхухьаш дола къахьегама 
цIайш боккха пайда хьабоалаш 
да, аьнна. Вайна юкъе а дукха 
хургба тайп-тайпара кулгагов-
зал Iомае ловраш.

Халкъий кулгаговзалех йола фестиваль 
хургья вай республике

Султиганаькъан Йоакъап

ДIадахача кIира, оагIой 
бетта пхелагIча денгара 
цхьайттлагIча денга кхач-
чалца, ГIалгIай мехка чоал-
хане хьал этта моттиг хи-
ланзар. ЦIи йоаю нах кхоз-
за бийхар, цIи яьнна хила-
рах хоам беш. Цу тайпар-
ча цхьан моттиге кхо саг 
кIалхарваьккхар, аьнна, 
хоам бир «Сердало» газе-
тага ГIалгIай республике 
гIолла йолча Россе МЧС ГУ 
чубоагIача кепайоазон болх-
лоша.

«Цу тайпара зуламаш 
наха юкъе нийслургдоацаш, 
ГIалгIай Республике гIолла 
йолча Россе МЧС ГУ болхло-
ша бахархой хатарех лораба-
ла Iомабу болх дIабихьабар, 

ДIадахача кIира ГIалгIайче цIерах 
кIалхарваьккхав кхо саг

цIи ялара кхерамзле хилий-
тара динза даргдоацар бел-
гал а деш. Цу балха дакъа ло-
ацаш хиннав 220 саг», — йоах 
хоамо.

Иштта нах хатарех 

кIалхарбахарах болча болх-
лоша цахаддаш бувзамаш ло-
аттаду вай мехкарча хоамаш 
деча гIирсашца (СМИ), цар 
дувц, хишта йисте а цIи ялара 
кхерам болча моттигашка а 

нийслой, де дезарех.
Республика МЧС бахархой 

тIахьех, моллагIа болча балха 
тIа цIи яларах лорале, иштта, 
теркал ца деш, бераш а ма 
дита, яхаш.

Султиганаькъан Йоакъап

ГIалгIай Республикан ту-
ризмах йолча комитето 
ГIалгIайчен бахархой хьий-
хаб зIамига архитектурни 
кеп йола сурташ дехкача яхье 

ГIазданаькъан Ахьмад

Цунах дийцар «Сердало» га-
зетага моттигерча культуран 
Министерстве. ГIалгIайчен 
цхьа дакъа хинна дIаэтта йола 
кинофестиваль дIахьоргья 

оагIой бетта ткъаь пхелагIча 
денгара дIайолаяь, ткъаь 
бархIлагIча денга кхаччалца.

«Кинофестиваль дIахьош, 
цо кинематографе массе 
оагIорахьара говзал а цох хьа-

боала пайда а бовзийт ГIалгIай 
Республикерча бахархошта. 
Цига хьокха оттаде йиш я Рос-
сера санна, цунна чудоагIача 
мехкашкара, доазол арахьар-
ча паччахьалкхенашкара филь-
маш.

Хьалххе хьежа, хьакъоаста-
даь фильмаш хургда яхье дакъа 
лоацараш. Цига къовсабала 
безам бараш дIаязбергба оагIой 
бетта ткъаь кхоалагIча денга 
кхаччалца», — аьлар тхоца къа-
маьл даьча культуран болхлочо.

Керда шу 
дезде кийчлуш 
ба ГIалгIайче

ГIазданаькъан Ахьмад

Кердача шера цIайга 
кийчо ярца дувза-
денна дош дийцар 
МагIалбика района ад-
министраце. Цун кул-
галхочо Кхузанаькъан 
Къамбулата цу хьакъ-
ехьа къамаьл социаль-
ни отдела болхлошца 
дир. ДукхагIча даькъе 
цига терко тIаяхийтар, 
цIайга мишта кийч-
лургда, фу гойтарг-
да, иштта хьакимий 
бе-беча цIеной, кхыча 
организацей пенаш 
мишта хоздергда, яха-
раш санна долча де-
шашта. Цул совгIа, цIай 
долаш, массанахьа, 
нах вIашагIкхетача, цу 
балхах бехктокхаме-
чар тIахьожам лоатта-
бе безилга аьлар.

«Шахьара кулгалхочун-
на довзийтар, керда шу 
хьатIадоагIаш де лерхIар 
фуд, цунна мишта накъа-
болх, фу де лерхI, наха 
салоIаргдола моттигаш 
мишта Iалашъяьй.

ЦIахийцача юкъа берий 
мукъа ха сакъердаме хи-
лийтара даьр фуд а дий-
цар. Карарча хана, мас-
сайолча культуран урхал-
ленашка тIатеIIа кийчо еш 
ба кердача шерга, спек-
таклаш, яхьаш, керда-
ча шера хетадаь кхыдо-
ла сакъердамаш хургда. 
Кхузанаькъан Къамбулата 
белгалдир, кердача шера 
хетадаь цIай хила деза 
теркам тIагIоргболаш, 
хоза, кхерамзлен Iалашо 
яь, бераш гIаддугаш. Из 
боккха бехктокхаме болх 
ба, лакхача боарам тIа 
дIабахьа беза из», — 
аьлар «Сердало» газетага 
МагIалбика района адми-
нистрацен кепайоазув ле-
ладераша.

ГIалгIайчен бахархой хьийхаб, 
зIамига архитектурни кеп йолча 
суртий яхье дакъа лаца

дакъа лаца, уж пенаш тIа дех-
каргда, аьлар «Сердало» га-
зетага цигарча кепайоазон 
болхлоша.

«Баьча балха юххера а мах 
бергба оагIой бетта дийттлагIча 

дийнахьа. Цунца дувзаден-
на хоамаш шун ха таро хургья 
укх телефонах +7(925) 730-00-
59, факс: 8(8734) 55-45-87», — 
йоах хьабайтача хоама тIа. Из 
гIулакх довзараша беча маьха-
га хьежача, кхетаде хала дац, 

цу тайпара дIабихьача балха 
юкъе моллагIча шахьараш-
ка е юрташка урамаш тоаеш 
дулла сурт накъадоалаш хилар. 
Яхье котбаьннарашта ахчан 
совгIаташ лургда.

ГIалгIайче «Дошо гIала» яха халкъашта юкъера 
VII кинофестиваль дIахьош я

ман гIулакх бахьан долаш вала 
а кийча волаш, саг хиннав йоах 
Марета. Цунна тешал деш, даь 
вахарера цхьа моттиг йийцар 
цо сона: «Iочубаьхка, ТIой-Юрта 
дIабода никъ оахкаш боахкаш 
хиннаб лоалахарча хIирий ре-
спубликера нах, из шоай до-
азув да, яхаш. Наьсаре боагIа 
нах Ачалкхе гIолла аха безарг-
болаш хиннаб цул тIехьагIа. Из 
бахьан долаш, дукха нах гул-
бенна хиннаб райисполкома 
наIарга, бакъда уж чубуташ 
хиннабац. Шоай де хIама дац, 
аьнна, Iохайша хиннаб. Тха да 
цу хана милице капитан волаш 
къахьегаш хиннав. Хаьхкка 
цига хьал а ваха, тепча кхув-
са волавеннав из, цхьа ехк чак-
хъяьнна, шоллагIа ехк цо чуел-
лача, трактористаш, Iо а лийл-
ха, байдда хиннаб. Цига жагIа 
хьа а байта, юха тоабаь хин-
наб Наьсарера ТIой-Юрта бода 
никъ...»

Къахьегам яха дош геттара 
зIамига йолаш дайза я Марет. 
Из иттлагIча классе ягIача 
хана, школе лаборантка йолаш, 
балха дIаэц из Баркинхой тай-
пан хиннача школан директо-
ра. Цу хана денз, салаIар фуд 
ца ховш, даим хьаьналча бал-
хах йоаллаш, хьа а йоагIа та-
ханарча денга кхаччалца. 1978 
шера дIаболабаь хиннаб цо 
ший къахьегама никъ, вешта 
аьлча 44 шу да цо дешарца юв-
заеннача моттигашка болх бу. 
Итт класс йоаккхаше а, из деша 
отт Шолжа-ГIалий тIарча Нохч-
ГIалгIай паччахьалкхен универ-
ситета филологически факуль-
тете. Цо хержа балха говзал юв-
заенна яр эрсий мотт, литера-
тура; гIалгIай мотт, литература 
яхача Iилмашца. Цу шера 1-ча 
классе хьеха оттаю из. Цу дер-
ригача шерашка болх беш хин-
най из ТIой-Юртарча № 2 йолча 
юкъерча школе, тахан цо хьех 
«Дийлла дуне» яхача Галай Ма-
рема кулгалдеча наьха доала-
хьарча школе. Iи хоза йолаш, 
мотт дика ховш, литература 
кIоарггачара довзаш я хьехар-
хо. Вешта, цунна а ца дайзача, 
хьанна довзаргда из? Из байташ 
язъеш йола дукха ха я, Марет 
Россе йоазанхой цхьанкхетара 
доакъашхо (2018), гIалгIай хал-
къа йоазанхо я (2020). ХIаьта 
2007, 2021-ча шерашка цунна 
шозза Россе дикагIйола хьехар-
хо яха грант еннай. ТIехьаръяр 
еннача хана, из даькъалаюв-
цаш телеграмма яйтаяр «Нийс-

хо йола Росси» яхача парте кул-
галхочо Миронов Сергей Ми-
хайловича.

Дика хьехархо хинна ца Iеш, 
дика нана а я Хизара Марет, цо 
кхеваьв воIи пхи йоIи. Мухь-
мад-Башир дешарга дилла-
ча юрист ва, цул совгIа из ва 
кикбоксингах вола спорта ма-
стер. ТIой-Юртарча ФОКе тре-
нера болх беш ва из. ХIаьта 
йоккхагIйола Аьсет финансист 
я, вожаш — Мовлатхан, Хьава, 
Хатимат, Жанна тайп-тайпара 
говзалаш йола лораш ба.

Хизара Марета кхолламах 
массехк дош ала безам бар. Бе-
беча вахаре нийслуча мотти-
гех даь да цун йоазош: гIалгIай 
сийдолча нахах, юртех, Iаламах, 
безамах, иштта кхы дIахо а. 
Массаболча наха санна, цунна 
дукха еза ше яь, кхийна, яха 
юрт. ТIой-Юрт дуккхача дика-
ча, хьаькъал долча нахаца бе-
лагала хиннай даим. Масала, 
цига ваьха ва из юрт Iойилла 
КIанташа ТIой, Iаьдала болх-
лой хинна Зурабанаькъан вежа-
рий Мухьмади Мусаи, ше морг 
кхы доаца «Шира зоахалол» 
кхелла Зурабанаькъан Морха-
ша Махьмад, йоазанхой Осме-
наькъан Хьамзат, Коазой Iийса, 
Iарчакханаькъан Тухан, Коазой 
Тимур а Нурдин а, журнали-
сташ Коазой Дугурхан, Тирка-
наькъан Аьсети Адами, иштта 
кхы дIахо а. Цудухьа дукха еза 
Марета ший юрт, цун нах. Цох 
йола ший уйлаш хьаала хьежай 
из «ТIой-Юрт» яхача байтаца:

«Дукха дар-кх дувца
Се хьалкхийнача юртах,
Да из деррига беркат -
Хьамсара са ТIой-Юрт.

Безам бар-кх йовзийта,
Беркат шуца декъа,
Дувла бIаргтоха, дувла,
Са хьамсарча юртах.

Аренаш ТIой-Юртара
Ялатах йиза я,
ДIа-юха мел хьежача,
Оалхазараш да.

Сайранна шув тIа ваьлча,
Ялсмален фо да,
Шувна кIалха ваьлча,
Додаш ГIалми да.

Мехкарий са юртара
Хьаькъал долаш ба,
Доага седкъий санна,
Лир доагаш а ба.

Кагий нах са юртара
Эздел долаш ба,
Хьаьнала къахьегамхой,
Арений дай ба.

Даькъала хийла массаза,
Беркате са юрт,
Иразе хийла даим,
Хьамсара са ТIой-Юрт».

Цхьацца вахарах йола уйлаш 
а дIаязъяьй Хизара Марета, по-
эзен кеп енна. ХIаранена ший 
тайпара гу вахар, цун маIан, 
чулоацам. Цхьанне вахар 
лоархI рузкъа Iоадарах, бо-
ахам тоабарах; вокхо вахар 
лоархI шийна тIехьа дика цIи 
йитарах; кхоалагIчо — хьаь-
нала къахьегарах; виълагIчо 
— Далла гIулакх дарах, иштта 
кхы дIахо а. Хетаргахьа, Ма-
рета вахар лоархI эггара хьал-
ха цIена тIехье кхеярах, къа-
манна а республиканна а на-
къабаргбола нах бебийта-
рах. Маца баргба уж накъа? 
Уж накъабаргба дийша хуле, 
шоашта караденна гIулакх 
дика леладе ховш хуле. Цунга 
хьежжа мара паргIатабалац 
мохк, тоалуц къаман хIама. 
Цу моттигашта дукхагIа тер-
кам тIабохийташ я цо кхелла 
«Вахар» яха байт. Къаьстта а 
са теркам тIаозаш хилар, наьна 
метта хетадаь цун мугIараш. 
Ховш ма дий, гIалгIай мотт 
дикка кIалбисалга, из дуккха-
ча наха ца бувцилга, денга-
ра ди мел доал из бицлуш лат-
таш хилар. Цудухьа беррига 
нах оарцагIбала безаш хIама 
да из лорабар, дийна лоатта-
бар, бувцар, цу меттала яздар. 
Иштта лораде дезача хIамаех 
ба аьнна хет цунна машар а, 
хIана аьлча машар дIабаьлча, 
цун когаметта хьаоттар тIом 
ба. Цун ийрчал, къизал, цох 
доалаш дола зулам, дувца ца 
дезаш, хIара дийнахьа яхар 
мо, вайна гуш да музейшка, 
кепайоазон тIа, телевизор чу 
дIачухьежача. Ювцаш йолча 
байта бархI мугI мара беце а, 
дукха хIама чулаца, нах зе-
нах-зуламах лорабе, дикачоа 
тIахьеха вIаштIехьадаьннад 
цун. Еш вай из байт:

«Вахар — из да сийрда дуне,
Йоацаш цхьаккха Iаьржа 

морх,
Вахар — из да дела бераш,
Iомош доагIа наьна мотт.

Вахар — из да Даи Нанеи

Шоай тIехьено деладар.
Наха везар, бартаца хилар -
Ираз долаш вахар да».

Массаболча дикача наха 
лулда цу тайпара вахар.

Iалам дукха дезачох, цун хо-
зала хам бечох, тара я хьехар-
хо. Вай мехкара Iалам къаь-
стта а хоза да, вай из ца зуй а. 
Фуд вай мехка доацаш?! Хиш 
да, Iамарч да, хьунаш, хьасташ, 
цонаш, даьгIенаш, гувнаш, ло-
амаш, ораш, аьлеш да. Укха-
за дахандаь, вай бIаргий лир 
аьрхIденнад. Массазара хIама 
санна, иштта хила дезаш дола 
хIама санна лоархI вай во-
ашта гонахьа мел дар. Вайна 
иштта хете а, арахьарча наха 
чIоагIа хоза а тамашне а хеташ, 
Iалам да вай мехкардар. Укха-
за сайна цIаккха диц ца лу цхьа 
масал доаладергда аз. Эскаре-
ра цIавоагIача са наьна-веший 
воIаца Кавказе венавар цун ко-
мандир хинна саг. Духхьал Кав-
каза лоамашка хьажар духьа 
баьбар цо из бIаьха никъ. Воаш 
укх мехка дахарах доаккхал 
де деза вай. Сона дагадоагIаш, 
цIаккха Iаламо йоккха гIайгIа 
тIаенаяц вай къаманна. Нагга-
хьа мух хьакхар, ша тохар, догIа 
делхар мара, кхыдола хатараш 
дайзадац вайна. Кхыча мехкаш-
ка нийслураш гуш да-кх вайна. 
Цудухьа хоастам бе мегаргбо-
лаш хIама да вай укх хозача 
мехка дахаш хилар. Марета бу 
цу тайпара хоастам, шийна гуш 
долча Iалама суртех дегагIоз 
хиле. «Ма хоза я...» яхаш я цу 
лостамагIа кхелла цун цхьа 
байт. Укхаза Iалама хозали без-
ама хозали модз-даьтта санна 
вIашагIъэдаьд деша говзанча:

«Ма хоза я аре,
Еррига баьццара йолаш,
Зиза теха гаьнаш
Ела а елаш я.

Ма хоза да, мехкарий,
Шун массане бIаргаш,
Сигалара седкъий санна,
Лепа а лепаш да.

Кагийча наьха бIарахьежар
Ма чIоагIа да,
Шоай наькъах тувлабаь,
Мехкарашка хьежар.

Оалхазараша а сигала
Шоайла цхьацца дувц,
БIаьстан безам чу а бесса,
Цар а дегаш хьувз».

Духхьал байташ язъяь ца 
Iеш, цо язъяьй проза а. Цу даь-
къе цхьацца толамаш даьхад 
цо. «Дошо перо» яхача респу-
бликански яхье хьалхара мот-
тиг яьккхай цо шозза, «Беза-
ман» низ яхача дувцарах рай-
онни яхье толаш хиннай. Марет 
я Россе а ГIалгIай Республикан 
а гIоръяьнна хьехархо, Россе 
юкъарча дешара сийдола болх-
ло. Иштта цо йоазош даьд «Сер-
дало» газета лаьрхIа, цун штате 
йоаца болхло а йолаш. Кхы а 
дукха дувца йиш я Маретах 
лаьца, эггара цун дикагIйола 
оамал я аьнна хет сона, наха-
ца та ховш а Iимерза а хилар. 
МоллагIа дош е гIулакх цунна 
тIадахьарах, из кхоачаш ца 
дича Iеш яц из гIалгIай кхал-
саг. Цун оамалца ийна да денал 
а, эздел а, яхь а. ДIахо а дукха 
дика хIамаш карахдувлаш из 
яхар ловргдар сона, хIана аьлча 
цо деча дикаех доккхагIдола 
дакъа нахага кхоач. Сога хаьт-
тача, из да сага керттера дек-
хар, дунен тIа вахача хана де 
дезар, лоархIамедар.

Iарчакханаькъан Сали

Вай мехка бIаьш, эзараш хье-
хархой ба, шоай хIара балха 
ди бераш даха а къахьега а 
Iомадарца дIадоладеш. Царех 
цаI я укх деношка 60 шу дузаш 
йола Зовранаькъан (Кхоар-
той) Хизара Марет. Шерага-
ра шу мел доал, вахара керда 
лакхаленаш йоахаш, хьаенай 
из ше сакхетарг хилча денз. 
Къаьстта а уж толамаш дув-
заденна хиннад гIалгIай мет-
таца. Из цаховш нийсденна 
хIама дац. ТIой-Юртарча № 2 
йолча школе из дешаш йолаш, 
Наьсарен районе эггара 
дикагIбола хьехархой хиннаб 
цунна наьна мотт, литерату-
ра хьийхараш. ПхелагIча клас-
сера дIайолаенна, бархIлагIча 
классе кхаччалца къаман мотт 
цунна хьийхаб Осменаькъан 
Сосе Яхььяс. Из, вайна ховш 
ма хиллара, гIорваьннача 
йоазанхочун Осменаькъан 
Хьамзата нанас ваь воша хин-
нав. ХIаьта 9-10-ча классаш-
ка, цо хьийхар дIакIоаргдеш, 
Марета хьехаш хиннав хал-
къа йоазанхо вола Коазой 
Аюпа Iийса. ВIалла аз ца дий-
цача а, вай мехка мел болча 
наха ховш да уж фу хьехархой 
хиннаб, цар хьийха дешар-
хой мотт, литература мишта 
дезаш хиннаб. Из довза йиш я 
Хизара Марета хьабена ваха-
ра никъ зийча а.

Марет яь хиннай 1962-ча 
шера Зовранаькъан Арскхе 
Хизареи Iоахашканаькъан 
(ТIумхой) Ювсапа Мадина-
теи дезале. Марет яьча шера 
денз, бокъонаш лораеча наьха 
мугIарашка волаш, къахьегаш 
хиннав цун да, Наьсарен райо-
на Эккажкъонгий-Юрта а, До-
лакха-Юрта а, кхыча юрташка а 
участкови милиционер волаш. 
ХIаьта наьна болх дукхагIа був-
забенна хиннаб дезала кхуврч 
бIайха лоаттабарца, бераш кхе-
дарца. Ювсапа Мадинат санна 
болча истех оал нана-турпал 
аьле. Цо даь шийтта бер хин-
над цар дезале, кхоъ зIамига 
долаш деннад, вожаш ийс кхий-
на нийсдаллалца, дикагIйола 
оамалаш, вайнаьха эздел 
Iомадеш, хьалкхедаьд цо а цун 
фусам-дас а. Марет царна юкъе 
пхелагIа хиннай. Хизар а Мади-
нат а, хала хете а, карарча хана 
шаккха доацаш да. Мадинат 
кхелхар 1981-ча шера, хIаьта 
Хизар — 1987-ча шера. Ший да 
дагалувцаш, из яхь йолаш, къа-

Бераш даха Iомаду саг
Хьехархочох, йоазанхочох Кхоартой 
Маретах лаьца

30 шу хьалха ГIалгIай телевидене болх баь (аьрдехьара аьттехьа) Коазой Аслан, Iарчакханаькъан Сали, Имагожанаькъан Хожа-Ахьмад

№ 48 (12575) ОагIой бутт 15 ди 2022 шу

левидене балха тIа а хулар.
Подвала чу хиннараш ши 

фусам мара яцар. Арара чу-
воаллаше, телестуде зала чу 
нийслора. Цу чу латтар хоа-
маш деша истол, диктораш 
хьахьокха камераш. Дехьа-се-
хьа чубаьхкарашта Iоховша 
гIандаш. Иштта диван а бар цу 
чу. ДагадоагIа, эггара хьалха-
ра сай эфире валар, дивана тIа 
вагIаш, къамаьл дир аз айса 
яьккхача цхьан репортажа 
хьакъехьа. Цхьайолча хана цу 
истола гонахьа вIашагIкхетар 
студе къамаьл де баьхка хьаь-
ший. Дика дагабоагIа сона, 
иштта къамаьл де баьхка 
хинна Саккхаланаькъан Махь-
муди (тIехьагIа парламента 
кулгалхо хул цох) Къоастой 
Казбеки. ТIеххьарвар кагир-
хой гIулакхашта доал деш, 
царга хьожаш вар цу хана. 
ТIехьагIа балха тIа лакхлу из 
а. Иштта студе каст-каста вай 
хулар БIарахой Соалехь, из ис-
ламски института хьаким вар. 
ДагадоагIа, дин передачаш-
та дукха ха йоаю оаш, аьннад 
яхаш, из сайна чIоаггIа раьза 
воацаш хинна.

Ерригача залах чакхваь-
нна, аьттехьа дIалестача чура 
чувоалаш зIамига цIалг дар, 
пенах йоаллаш телефон а 
йолаш. Цу чу латтар массехк 
гIанд, журнальни истолг. Цу 
тIа болх бе безаш бар жур-
налисташ а диктораш а. Чай 
малар а цу тIа хулар, болх бар 
а цу тIа дар. Фу дергдар, кхы-
дар доацаш хилча? Иштта цу 
цIагIа латтар полтош хьалъэх-
ка мIара а. Цох хIама хьалъ-
олла а вахьацар со-м. Цу хана 
моде яр тIоарсках яь йIайха 
Iан курткаш. Полто хьиса-

Iарчакханаькъан Сали
Укх деношка нийсса 30 

шу дуз эггара хьалха «Къа-
маьл ду Наьсарера» аьнна, 
гIалгIай телевидени болх бе 
дIайолаенна. 1992-ча шера 
декабрь бетта 20 дийнахьа 
хилар из лоархIаме моттиг 
вай къаман вахаре. Хьалха 
а ма ярий вай телевидени-м, 
амма из Шолжа-ГIалий тIа яр, 
цига дIакхача кIезигагIа бале 
90 километр никъ бе безар. 
Цудухьа, кхыча мехка болхаш 
санна, хала дар цун корре-
спонденташта гIалгIай райо-
нашкара хIара дийнахьа керда 
хоамаш лоаттаде. Редакторий 
дикка къахьега дезар райо-
нашкара хьаьший передачаш-
ка дакъа лаца хьехар духьа, 
хьабаьхкарашта а дикка хало 
хулар, из бIаьха никъ беш. Из 
а бийсан бе безаш хулар. Цу 
тайпара моттигаш дукхаза 
яйна ва со.

ХIана аьлча Нохч-ГIалгIай 
телевиденеца айхха бувзам 
болаш хиннадаь. Вай къа-
ман телевидени хьаяр бок-
кха лоархIам болаш хIама дар. 
Из вIалла хьа а йиле, Наьсаре 
каст-каста гора сона Шолжа-
ГIалий тIарча телестуде спор-
тах йола передачаш кийчъеш 
хинна Чахкенаькъан Башир. 
Ший уйла эггара хьалха цо 
сона йовзийтар, дувцаш дола 
1992 шу юкъекхаьчача хана. 
Наьсарерча Свободы оалача 
(хIанз Осканаькъан Сулумби-
ка цIерагIча) урам тIа кхий-
тар из сох. Башир дукхагIа 
гIаш лелар Наьсаре гIолла, цу 
дийнахьа а гIашлой новкъа 
хьалвоагIар из. Дикка ха яь-
ккхар оаха къамаьл деш лат-
таш, телевидени хьаяра ше дер 

а дергдар а дийцар цо сона. 
Цу хана теша а луцар цу тай-
парча хIамах, цIенхашта хета-
цар, хIана аьлча дукха жур-
налисташ безар цу гIулакха. 
Шолжа-ГIалий тIа мел хин-
нараш дукхагIбараш къаьна 
бар. Цул совгIа телестудена 
лаьрххIа цIенош дезар, дукха 
а чоалхане а аппаратура езар. 
Еха латтача Нохч-ГIалгIай ре-
спублико гIо дерг ма дий аьнна 
даха дог дацар. Кхы тоаденна 
латташ дацар Россе массайол-
ча регионашка хинна вахара 
а. Ахьмада Башир ше а вацар 
къона, цу хана 54 шу даьнна-
дар цун. Лоацца дагалоацар-
гья вай Чахкенаькъан Башира 
хьабенача наькъаца ювзаен-
на керттера моттигаш. Из ваь 
хиннав 1938 шера. Школа яь-
ккхачул тIехьагIа, 1960 шера 
чакхйоаккх Москверча пачча-
хьалкхен университета жур-
налистий факультет. 1971-
1973 шерашка цо къахьег Цен-
тральни телевидене а ерригсо-
юзни радио а корреспондент 
волаш. 1973-ча шера КПСС 
мугIарашкара дIаваьккха хин-
нав из. Массанена а хов цу 
шера фу хиннад, дуккха нах 
балхах хIана бохабаьб, къаь-
стта а гIалгIай. 1992-ча шера 
ГIалгIай телевидене хьалха-
ра кулгалхо хул цох. 1993-1996 
шерашка республикан архи-
ве къахьегаш хул из. Таханар-
ча дийнахьа Башир воацаш ва. 
Из дагавохаш наггахьа а хазац 
сона. Сога хаьттача, Наьсарера 
ГТРК цун цIерагIа хила езар.

Ахьмада Башира ший уйла 
йизза кхоачашъю. Хьаю цо те-
левидени. Из яр ГIалгIай Ре-
спубликан Лакхехьарча суда 
цIен подвалашка. Цунца болх 

баьча хьалхарча наха юкъе 
хилар со а. Бакъда сога болх 
хьабайтанзар цхьаццабол-
ча «гIалгIай» да тхо яхача 
наха. Белгаларча цу сага цIи 
яккха а лац сона, хIана аьлча 
из дика вовзаш ва телевиде-
не къахьийгача наха. Буро тIа 
тIом хинначул тIехьагIа байна-
ча наьха дезалашкарча кхал-
наха митинг яьяр президен-
та Наьсарерча резиденцена 
хьалхашка. Шоай нах хьала-
хар дехар цар. Цигара репор-
таж яьй аьнна, со дIаваккха 
кулг яздир вувцача телевиде-
не шоллагIча хьакима. Баши-
ра язде тигадацар из кулг. Хе-
таргахьа, Баширага болх хьа-
цабайтар а из саг вар, хIана 
аьлча цхьа шу даьлча цига-
ра дIавахар телевидене хьаяь 
вола Чахкенаькъан Башир.

Дика болхлой вIашагIтоха 
низ кхаьчабар цун, юххьан-
ца телевидени болх бе йо-
лалуча хана. Шолжа-ГIалий 
тIара хьалвоалаваьвар цо 
шийца цига болх баь, балха 
йоккха поалхам йола Къоа-
стой ХьажаIумар. Къамаьл 
деча наьха оазаш нийса екар-
гйолаш, къахьегар цо, вешта 
аьлча, из вар звукорежиссёр. 
Из гIулакх цул дикагIа до-
взаш, гIалгIа вацар цу заман 
чухь. Ставрополерча телеви-
дене режиссёраша гIо даьдар 
режиссёр Хаматхананаькъан 
Мухьмад болх бе кийчвеш, 
Iомавеш, иштта цига кийч-
баьбар оператораш. Москве 
деша яхийта, цига телевиде-
ни караерзаеш яр Албакханаь-
къан Зарета. Къаьстта а сона 
белгалваккха лов Джаненаь-
къан Заьлмаха. Из Бора тIарча 
телевидене болх баь, ший 

гIулакх дика довзаш, моллагIа 
сюжет йоккхача говзалца 
яккха ховш саг вар. Вайцига 
Iовеначул тIехьагIа Халгуй-
наькъан (Хьулахой) Джамал-
дий йоI а йоалаяь, дезал а хьа-
хинна, дIаволавелар из. Иштта 
цу заман чухь телевидене къа-
хьегаш вар халкъа суртанча 
вола Имагожанаькъан Хожа-
Ахьмад, тайп-тайпара титраш, 
передачай цIераш язйора цо. 
Хьалхара диктораш бар Оска-
наькъан Фатимаи Коазой Ас-
лани. ТIеххьарвар а ший болх 
дика бовзачарех вар, хIана 
аьлча Нохч-ГIалгIай радиоко-
митете, гIалгIай диктор волаш, 
къахьийгадар цо. Со а, цига 
кхачалехь, «Сердало» газета 
корреспондент, воккхагIвола 
корреспондент, Нохч-ГIалгIай 
книжни издательствон кор-
ректор, массово-политически 
редакце а дешара-методиче-
ски литературан редакце а ре-
дакторалла болх баь вар.

Из телевидени цига хьаяр 
новкъа долаш, цун болх дIа ца 
бахийта гIерташ, чоалког бет-
тараш а бар. Цу хана Шолжа-
ГIалий тIара ара ца боалаш, 
цига этта хьал бегаш ба мот-
таш, багIар цхьабола гIалгIай, 
шоаш цигара лелхабилцца. 
«Сердало» газета, радион, те-
левидене болхлой бар цу тай-
парча наха юкъе. Хамхой 
Мусий Мустафа («Сердало» га-
зета редактора заместитель), 
Наьсаре хьал а вена, газет 
хьаде велча, из хьадайтанзар 
цунга. Цхьа номер араяьккхар 
цо керттера редактор а волаш, 
дIахо духьала сунт детта бола-
белча, «ер ловзараш аз лела-
дергдац» аьнна, дIаваьлар цу 
балхара. Уж мо моттигаш те-

Къаман вахар хоздаь гIулакх
ГIалгIай телевидени хьахинна 30 шу дизарга

пе йIаьха, мора куртка хьа-
яйтаяр аз, из гIулакх ховча 
кхалсагага. Телевидене хьал 
а элла, чу-ара вувлаш со лел-
лаше, букъ тIа кIор хьекхача 
санна, Iаьржа лар йитаяр, цу 
тIагIолла цхьанне Iохьекхача 
хIамо. ЧIоагIа ийрчаяьккха-
яр из. Кхы дукха лела ца деш, 
дита дийзар из барзкъа. Фу 
нийсде веннавар хац сона, из 
болх баь саг. Вешта, со бал-
хара дIаваккхал гоама хин-
нача сага-м фуннагIа а хьа-
дергдар... Цига волаш, цхьац-
ца чIоагIа эшаш йола репор-
тажаш е вIаштIехьадаьлар 
са. Масала, Наьсарерча по-
ликленике водаш, каналал 
дIадехьаваьлча, районе мел 
вахача сага нувхаш кхувсаш 
моттиг яр. ЧIоагIа бIехъяьяр 
из моттиг. Хьаиха хьаж-м 
ювца а езацар. Цох репортаж 
йир аз. Таханарча дийнахьа из 
моттиг дикка цIенъяьй, тикаш, 
дулх дохка базар, сомий беша-
маш хьаяьй цига. Дега тоам 
хул уж шедар бIаргадайча. 
Цхьаькха репортаж яр, Наь-
сарерча культуран ЦIен хьал-
хашка хинна берий бурчол-
гаш (карусель) мотор хьабаь-
ккха дIа а бихьа, дохадаь лат-
таш хиларах. Иштта аз дийца-
дар, аргIанара репортаж еш, 
хьалха парте райком чухинна 
цIа да воацаш латташ хиларах. 
Iаьдала структураш хьае на-
къадала мегар из къонача ре-
спубликанна, нагахьа санна из 
тоаде дагадохаре. Дукха ган-
зар вай хьакимаш из тоадай-
та а. Цул тIехьагIа цу чу хилар 
республикан правительство. 
Иштта къаман накъадаргдо-
ла дош ала гIертар телевидене 
хIара болхло.

Бегаш боацаш а, дисацар 
тхо. Аслан цу хана гIийло 
вар юхь тIара, бIарга голаш-
та кIалха кIоагаш доахкар 
цунна, мочхалаш чукхийта-
ча санна хетийташ. Оаха Ас-
ланага оалар, «Iа басилгашта 
чухьнахьа боамбеш дохке, уж 
кIоагаш дIадаргда хьа, юхь а 
гергагIа хетаргья». —»Бага бо-
амбеш а дехка, къамаьл мишта 
дергда аз?» — велалора Аслан. 
ЭгIаз-м вIалла а водацар, ховра 
цунна оаха бераш бегаш болга. 
Дика диктор вар из.

Се цигара дIавахавале а, те-
левидени дегIа мишта ух зувш 
вар со. «Наьсарен оаз» яхача га-
зета корреспондент волча хана 
(1993), телевиденера Ахьмада 
Башир дIавахавар. Цу хана те-
левидене хьаким яр Малсага-
наькъан Хьасана Тамара. Дук-
кхача хана денз, Нохч-ГIалгIай 
телевидене гIалгIай диктор 
йолаш, хьахьокха еза переда-
чаш эфире маца хила еза бел-
галдеш, къахьийгар цо. Цхьа 
шу даьннадацар телевидени 
хьаяь, Башир цигара дIа а ваха, 
из хьакималла оттаяьча хана. 
Цунгара интервью ийцар аз, 
газета оагIонаш тIа кепа тохар 
духьа. Телевидени мишта ях 
хайра сона, аз денна цхьайтта 
хаттар доашхаш, цо дийцачох.

Шоай болх дика дIабодац 
ала ловш яцар Тамара, хIана 
аьлча кIезиг-кIезига луш, то-
алуш латтар еш йола переда-
чаш. Ше цига йола биълагIа 
бутт мара беце а, шоай цхьац-

Iарчакханаькъан Сали

Укх деношка 80 шу дузаргдар 
йоазанхочун ГIаьнажанаькъан 
Заьлмахий Башира, нагахьа 
санна таханарча денга кхач-
чалца ваьхаваларе. Амма из 
дIавахав бакъдунен чу, ший 
56 шу даьннача хана. Ваьхава-
ларе, шеко йоацаш, цо дукха 
хIама дергдар вай литература 
дегIадоаладеча даькъе, хIаьта а 
цу лостамагIа цхьацца хIама де 
карахдаьлар цуннна. Валалехь 
цо арадаьккхадар «Катаваси», 
«Турихана элтара кийна кIалха» 
яха книжкаш. Уж шаккхе эрсий 
меттала яздаь, сатирически а 
беламе а йоазош шоашца долаш 
дар. Наьна меттала яздаь книж-
ка арадаьнна бIаргаго дегIа 
хиннадац цунна, из 2014 шера 
мара даьннадац ара. Из а бе-
ламерча а беламе-Iоттар еча 
а дувцарех латташ да. Баши-
ра цхьа дувцар да «Депортант» 
цIи йолаш. Цун турпал вахав, 
могаш воацача вешийна Мухь-
мада кокоса бIар даккха дагахьа 
Африке. КIалхарча наха лаца а 
лаьце, шоай паччахьа тIавуг из, 
вокхо из малав, сенна венав ца 
тохкаш, нана пIелг лаьттанга-
хьа Iохьокх, вийя дIаваккха яха 
маIан хиннад цу тайпарча кулга 
оамала. Эггара хьалха бIехала 
дохьаж теха, тIаьскаш детт 
цунна ткъаь итт Iаддалхочо. 
Валанзар гIалгIай депортант 
ИбрахIим, хIана аьлча радиос, 
телевидене детта «МоастагIчун 
пропаганда» яха дохьаж диа а 
дегI чIоагIденна а вар из.

Кхо бIаь эггара низ болашагIа 
волча тIемхочо, кхаь дени кхаь 
буси хьунагIара хенаш а дена, цIи 
лотайир, цунна юкъекхессар де-
портант. ВорхI дени ворхI буси 
яьгача цIерал ваьлла ИбрахIим 
дийна вус. Цул чIоагIагIа дола 
танкай даши цIии дайза дар цун 
дегI, цудухьа дага а даганзар.

Лом долча чукхосс из, цунна 
тIера цIока яьккхе, цу тIа ламаз 
де дIаотт турпал. Из шоашца бар-
тавоалаве, жовхьараш дала гIерт 
цунна кIалхара нах а цар пач-
чахь ТIоа ВIабалис а. Хьаэцац 
ИбрахIима уж жовхьараш, ше 
тийшача балха вена саг вацар, 
оал цо, могаш воацача вешийна 
кокоса цхьа бIар даккха венавар. 
Цхьайолча моттигаша дагайохийт 

ца толамаш даха кхийнад 
аьнна хеташ, яр из. Болх тоа-
балар дувзаденна дар, хIара 
журналиста шийна хьалхаш-
ка латта декхар довзаш къа-
хьегарца. ХIаравар белггалар-
ча редакце, ше-ший кийчъе 
езача передача тIа болх беш 
вар. Республика дегIайоагIаш 
латтача хана, культураца дув-
заденна дикагIдола, хозагIдола 
Iаьдалаш дийнде гIертар уж. 
Телевидене хьехар къаман 
дийша, хьаькъал дола нах, 
царга цхьацца хьехамаш дай-
тар, вахарах-леларах, деша-
рах дувцийтар. Цхьа шу да-
лале, телевидене хьаьша хин-
наяр университета хьехархо, 
гIалгIай метта книжкай автор 
йола Iоахарганаькъан Идриса 
Раиса. ДIахо дIайодача хана, 
иштта студе хьеха лерхIар Ба-
зорканаькъан Идриса фусам-
нана Аза, университета хье-
хархой Малсаганаькъан Лида, 
Битенаькъан Хьава, Дахкил-
ганаькъан ИбрахIим, архео-
лог Чахкенаькъан Жабраил, 
Iилма-тохкама института кул-
галхо Аькхенаькъан Хасолта, 
халкъа поэт Вешкаранаькъан 
Мухьмад, иштта кхыбараш.

Бакъда цу хана а подва-
ла чура араяланза яр телеви-
дени. Ше эггара хьалха балха 
араяьлча, укх подвала чура 
арадовла деза вай, аьлар Хьа-
сана Тамарас. Цу чу латтача 
тIуналах, еррига техника тал-
хаш латтар. Цхьайолча мотти-
гашка хий чудувлаш а нийс-
лора. Кхы а цхьа бутт баьл-
ча (ноябре), юстице министер-
ство йолча цIагIа хьалчубаха 
лаьрхIар цар. Цу чура ши зал 
лургья, аьнна, дийца хIама дар 
хьакимий, цхьанне чу журна-
листаш а хургболаш, вокхан чу 
— передачаш дIаязъеш а хьа-
хьокхаш а йола студи. Цу чу 
а дукха Iе лерхIаш бацар уж, 
Наьсарерча культуран Элгац 
дар тоаде дезаш, из тоадаь 
даьлча, цига хьалчубаха уйла 
яр. Из тоадеча де деза балхаш, 
царга гIоргдола ахча белгал-
даьха каьхаташ кийча дадаш 
дар. Из моттиг дикагIа хетар 
царна, цига сатийна, гIараш-
таташ доацаш хиларах. Из мо 
юстара моттиг езар телевиде-
нена. Цул дикагIа моттиг Наь-
саре цхьаькха яц, аьнна, хетар 
Тамарайна.

ХIара сарахьа цхьан сахьата 
ах сахьата эфире хила безаш 
бар наьсархой. Республика 
зIамига яле а, нахага дIахьокха 
хIама лохаш хулар цун болх-
лой, хила везача 13 журнали-
стах 10 мара веце а. Ерригача 
теливидене хила везаш хин-
нар 140 болхло вар, бакъда 
царех ахаш мара бацар цига 
ювцача заман чухь хиннараш. 
ХIаьта а лоархIа-м бора уж шо-
ашта хьалхашка латтача дек-
харех.

Телевидене хинна редакцеш 
юххьанца йиъ яр: хоамийи кер-
дадарийи; вахарца, экономика-
ца дувзаденнача дешай; ли-
тературан, искусствон, хал-
къа кхоллама; бераштеи ка-
гийча нахаи эхь-эздел, дунен 
хозал йовзийтача програм-
май редакци. ДукхагIа цатоъа-
раш технически болхлой бар. 
Арахьара уж хьатIабоалабе а 

таро яцар, хIана аьлча тIаккха 
царна баха моттигаш Iалашъе 
езар. Цу тайпара хьал, низ 
бацар хIанзарчоа вай респу-
бликага. Кхыметтел телевиде-
не председатель Хьасана Та-
мара а цунца Шолжа-ГIалий 
тIара хьалъена Игнатьева Вик-
тория а гаргарча наьхацига 
бахар. Цунга хьежжа эсала ло-
аттадора телевиденена эшаш 
дола гIирсаш а. Передачашта 
монтаж е моттиг яцар, телека-
мерашта езаш йола кассеташ 
тоъаш яцар, 4 кинокамерах 
болх беш хиннараш шиъ мара 
яцар, ехача царна дIаоттае 
оатхалаш яцар. Иштта во лат-
тар транспортаца дувзаден-
на гIулакх. Телевидене доала-
хьа «пирожок» яр. Цунца цхьа-
ши саг мара дIа-юха вугала-
цар. Цудухьа передача кийчъе 
оператори журналисти цхьа-
на дIабохалуцар цунца. Нага-
хьа санна кхы а «уазик» хин-
наецаре, болх бе йиш йоацаш 
бисабар уж. Амма из а кIезига 
яр лерттIа болх хьабара. Из 
бахьан долаш, цкъаза нах 
вIашагIкхеташ цаI-шиъ моттиг 
хилча, массанахьа ханнахьа 
дIакхача вIаштIехьадалацар. 
Цох фу хилар хац сона, Тама-
ра кхаь района кулгалхошкара 
деха лаьрхIа яр, хIаране цхьац-
ца машен лургйолаш. ТIаккха 
шоай болх дика дIагIоргба, 
аьнна, хетар цунна.

Духхьал вай хьакимаш-
та уж хаттараш тIакхихьа 
Iийнаяцар телевидене кулгал-
хо. 1993 шера из яхаяр Мо-
скве хиннача массови ифор-
маце гIирсий кулгалхой кхе-
тачен юкъе дакъа лаца. Цига 
вена хиннавар президент Б. Н. 
Ельцин. Цига ше къамаьл деш, 
Хьасана Тамарас белгалдаь-
ккха хиннад, Россе телевидене 
гIолла хьахьокхаргйола репор-
тажаш кийчъе шоашта бокъо 
ялар. Цул совгIа, из дош ийца 
тIаяха хиннаяр из СНГ чехка-
ча информаце отдела кулгал-
хочунна В. В. Михеевна. Кхыча 
дешашца аьлча, ГIалгIай те-
левидени тоалургйола массе 
тайпа никъ лохаш хиннай из 
кхалсаг.

Телевиденена нийса, радион 
болх а бар тоабе безаш. Тахан 
мо дагадоагIа, радио тIема був-
зама машена чу хинна. Цу чу 
вIашагIбетталора цун хьалха-
ра журналисташ Пхьилекъон-
гий Хьусен (хIанз «ГIалгIайче» 
яхача газета керттера редак-
тор), Майсиганаькъан Руслан 
( хIанз Магасерча НТРК пред-
седатель), кхыбараш. ТIехьагIа 
цига балха вера Шолжа-ГIалий 
тIарча радиокомитете къа-
хьегаш хинна Курскенаькъан 
Ювсап, Мерешканаькъан Сул-
тан, Iахьилганаькъан Микаил, 
кхыбараш.

Тахан шиъ я вай мехка те-
левидени, цаI Магасеи вож 
Наьсареи. Цар хьалаш вIалла 
тара дац хьалхарча шера хин-
нарех, цунга хьежжа тоаен-
най передачаш, эфире цар йо-
аккха ха дуккха йIаьхагIа я. 
Дукха къона кагий нахи мех-
карийи ба шиннахьа а къахье-
гаш, хIаьта а хьалхарбараш 
бицбе йиш яц, хIана аьлча уж 
ба царна кIийле кийчъяьраш.

Гоголь Николая «Ревизор» яха 
пьеса. Нах Iехабеш лелача Хле-
стаковх ревизор хийттавар царна, 
хIаьта ГIаьнажанаькъан Башира 
дувцаро яхачох, цхьанна тайпа-
ра зуламе воацача сагах, бокъон-
ца вола халкъа моастагIа лоархI, 
цхьаккха бахьан цу гIулакха до-
аццаше а, из ве гIерташ ба. Белам 
а белхам а цхьана ба укхаза, 
иштта я сатира.

Цхьаькха цхьа дувцар хьоаха-
де безам ба са Заьлмаха Баши-
ра яздаьрех, из да «Ломаша мела 
чай» яхаш. Биболт шийх бакъдола 
лом хеташ ва, ше майра а денал 
долаш а хет цунна, моллагIа саг 
эшаве низ болаш. «Ай, хьо вола-
велча, танка а соцалургвацар», — 
аьле, хоаставу из новкъоста Теп-
сас. Бакъда сесагах вухьаш, ше 
яхар цунга хьадайта могаш хилац 
юххера Биболт.

ГIаьнажанаькъан Башира дув-
царех цаI оаш оашош дийшача 
бакъахьа хетар сона. «Овлан тIа 
яьнна буц» яхаш да из:

«— Дади, со деррига дулх 
дехка ваьлар.

— ХIара тIормиг цхьацца 
кийла дулх чудолаш лаьрхIа дех-
карий Iа?

— ХIаа.
— Дика болх ба, гIар-тата а до-

ацаш, из дIадаьнна.
— Дади, хIана ях Iа ишта?
— Аз хIара тIормига чура 

кIезиг-кIезига дулх хьадаьккха-
дар.

— Дади, аз даьккхадар кIезиг-
кIезига.

— Даьра, кIаьнк, бакъ ма-д 
овлан тIа мара буц ялац яхар, — 
яьхад, ше воI могавича е човха-
вича бакъахьа ва ца ховш виса-
ча дас».

ГIаьнажанаькъан Башира къа-
хьийгад тайп-тайпарча мотти-
гашка. Из балха хиннав, хьехар-
хо волаш, школе; «Ленина бай-
ракх» яхача МагIалбикерча рай-
онни газета редакце; Алтаер-
ча «Прогресс» яхача газета ре-
дакце; «Чеченингушвино» яхача 
цхьанкхетаре, агропроме, юххера 
а ГIалгIай йоазанхой Союзе. Сурт 
дилла а даккха а ховш хиннав 
Заьлмаха Башир, цу лостамагIа 
цо даь балхаш а довзаш да вай-
цига.

Заьлмаха Башир кхелхав 1998 
шера ноябрь бетта 3-ча дийнахьа.

Белам а белхам а 
цхьана бар цун
Сатирик а юморист а хиннача 
ГIаьнажанаькъан Башира 80 шу дизад

Утерянный аттестат №00624001257146, выданный 
СШ №1 с. п. Экажево в 2015 г. на имя Хамхоева Шами-
ля Магометовича, считать недействительным.

------------------------------------------------------------------------------------
Утерянный аттестат, выданный Политехническим 

коллеждем г. Назрани в 2018 г. на имя Буружева Му-
стафы Ибрагимовича, считать недействительным.

------------------------------------------------------------------------------------

Утерянный аттестат серии А №074636, выданный 
СОШ №17 с. п. Верхние Ачалуки в 1992 г. на имя Ча-
ниева Ахмеда Юсуповича, считать недействительным.

-----------------------------------------------------------------------------------
Утерянный аттестат Б №1326339, выданный Экажев-

ской СОШ №1 в 2004 г. на имя Цечоева Аслана Курейше-
вича, считать недействительным.

-----------------------------------------------------------------------------------

Утерянный аттестат №973045, выданный СОШ №2 г. 
Назрани в 1983 г. на имя Мальсагова Мусы Магамедови-
ча, считать недействительным.

------------------------------------------------------------------------------------
Утерянный диплом серии К №61892, выданный Ин-

гушским государственным университетом в 2012 г. на 
имя Цокиевой Анжелы Амирхановны, считать недей-
ствительным.

Султиганаькъан Йоакъап

ГIалгIайчен хьу меттаоттае 
дагахьа, 2022 шера, массаха-
нара болх дIахьош, 55 эзар га 
дIаегIай. Карарча шера бок-
кха болх дIабихьаб, 21 гектара 
тIа къона гаьнаш дIайогIаш. 
Баьча балхах дийцар ГIалгIай 
Республикан кулгалхочунга 
Келаматанаькъан Махьмуд-
Iаьлага ГIалгIайчен Iалама 
ганзий, Iалам лорадара ми-
нистра Шаденаькъан Ахь-
мадхана, аьнна, хоам бу ре-
спубликан кулгалхочун ке-
пайозонца бувзам лоаттабе-
ча болхлоша.

«Вай хьунаш — вай рузкъа, 
из цIена фо да, оалхазараш, 
хьайбаш. Хьу лорае еза, цун 
рузкъа совдоахаш хила деза, 

ГIалгIайчен хьу меттаоттаяр духьа, 
2022 шера 55 эзар га дIаегIай

Коазой Мадина

Республикан машенаш ле-
лача наькъа Министерствон 
къахьегамхой дош денна бар, 
йиллача ханал хьалха болх 
йистебоаккхаргба, аьнна. 
Болх хала хиларга хьежжа 

доацаш, тIаийца декхар си-
хонца кхоачашдеш ба уж, 
Шолж оалача хи тIагIолла 
«Кавказ-Эккажкъонгий-
Юрт-СухотIе» яхача наькъ 
тIа воаккхаш дола тIий хув-
цаш.

ГIалгIайчен наькъаш дехкача болхлоша, Шолжа хих вала 
таро хулийташ, 96 метр дIоахал дола тIий тоаде лаьрхIад

«ХIанз укх сахьате наь-
къашка хьожа болхлой къаь-
нара тIий вIашагIдоаккхаш ба, 
эшшача боараме цу моттигера 
дIаходаьккха из хургдолаш.

Цхьатарра цу балхаца цхьа-
на тIий чIоагIдара лаьрхIа 
дола бурув тохаш латт», — 

аьлар машена наькъа Мини-
стерствон кепайоазонца був-
зам лоаттабеча болхлоша.

Белгалдаккха деза, уж бал-
хаш «Кхерамзленна дикал 
йола наькъаш» яхача къа-
ман проектах деш хилар. 
ДIоахалла из тIий хургда 

96 метр. Шинна оагIорахьа 
гIашлошта лаьрхIа такилгаш 
хургда, хьалаца а, дехьа-се-
хьа духьалъоттаяь а хIамаш 
йолаш. ГIишлон говзанча-
ша яхачох, дикал а чIоагIал а 
хьалха хинначул дикагIа хур-
гья.

гаьнаш лорае еза, хьунашкара 
дийнаташ лораде деза. Геттара 
а лоархIаме да модз доаккхаш 
йола гаьнаш дIайогIар.

Мехка Президента отта-
даь декхар кхоачашдеш, 2024 
шерга кхоачаш, дIаяьхача гаь-
нашта меттел къонаяраш кхея-
ра декхар кхоачашде деза вай, 
массадолча даькъ тIа уж хур-
гйолаш», — аьнна хьалхадаь-
ккхар, ше къамаьл деш, Кела-
матанаькъан Махьмуд-Iаьлас.

Мехка Iалама Министер-
ствос ГIалгIайче гIолла кхоа-
чашъеш я «Лорае хьу» яха къа-
ман проект.

Iалам лорадара кулгалхо-
чо белгалдир, 2022 шера фе-
деральни проектах доаггIача 
беса 54,6 эзар къона га 
дIаегIа хилар, царех 4,1 гек-
тар дIалоацаш я, овлаш къайла 

долаш дIаегIараш.
«2022 шера, «Лорае хьу» 

яхача Ерригроссе болама 
чуйоагIаш, республике 3 эзар 
га дIаегIай», — аьлар ГIалгIай 
Республикан Iалама Мини-
стерствос.

Шаденаькъанчо белгал-
дир, цу балха юкъе дакъа ло-
ацаш 70 саг хиннав, аьнна, 
уж ба Iаьдала болхлой, бахар-
хой, шоай лоIамагIа къахьега-
раш, дешархой. Гаьнаш къа-
еннараш тедаш, йоIаш, нийсъ-
еш дола балхаш дIадихьар 17 
гектара тIа, иштта 186 гектара 
тIа, эшаш йола молхаш тохаш, 
Iунал дир.

Хьу меттаоттаеш, дукха болх 
цу лостамагIа дIабихьабар 
дIадахача шерашка а. Цу тай-
пара 2019 шера денз 2021 
шерга кхаччалца йолча хана, 

400 гектара тIа хьу кердайоак-
кхаш бола болх баьб, хьу мет-
таоттаеш — 60 гектара тIа. Цу 
юкъа 140 эзар га дIаегIай хьун 
даькъ тIа, царех хьахургья 
керда гаьнаш.

Министра белгалдир, респу-
блике хьу меттаоттаяра бола 
болх дIабахьа беза 2,5 гек-
тара тIа, аьнна. ГIалгIай ре-

спубликан Iалама Министер-
ствос яхачох, Шолжа-Шахьара 
чудоагIаш дола Шолжа дукъ 
дIалоацаш уллача доазон тIа, 
хьу дегIайоалаеш бола болх 
дIабихьаб 50 гектара тIа. Цул 
совгIа цIи яьлча из йоаеш йола 
техника а иштта цунна тохаш 
йола молхаш а ийцай.

Наьха бокъонаш 
лораярах 
бехктокхаме 
волчо нах 
тIаэцаргба 
МагIалбика 
районе

ГIазданаькъан Ахьмад

МагIалбика района кул-
галхо вола Кхузнаькъан 
Къамбулат наьха бокъ-
онаш лораярах бехкток-
хаме болча болхлой 
кулгалхочунца бахар-
хой тIаийбеш хургва. Из 
гIулакх дIахьоргда района 
администраце.

«Иштта цхьана нах 
тIаийбара керттера бахьан да, 
наьха хьашташ, цар вахаре-
ра цхьаццадола кхоачамбоа-
цараш дикагIа довзар. Наьха 
хаттараш, царна эшар тохкаш, 
болх дIахьоргба хьакимаша.

Цхьацца эшаш тIабаьхкача 
наха довзийтаргда шоай бокъ-
онех лаьца. Из вIашагIкхетар 
хургда оагIой бетта 9-ча 
дийнахьа, иттлагIчох ах са-
хьат даьлча дIадоладенна 
цхьоалагIчох ах даллал-
ца, укх адресах: МагIалбик-
Шахьар, Осканаькъан Сулум-
бика цIерагIча урам тIарча 
№3 йолча цIагIа», — дийцар 
тха газетага.

Султиганаькъан Йоакъап

«ТIаргим» яхача 
МутаIаланаькъан Хь. 
цIерагIча урам тIарча тика чу 
газ эккхара бахьан гучадак-
кха дагахьа болх дIаболабаьб 
ГIалгIай Республикан проку-
рора, из нийсденнад дукха 
ха йоаццаш, аьлар «Серда-

ло» газетага вай мехкарча 
тIахьожама болхлоша.

Уж дIахо а тохкаш ба, 
малагIча бахьанах ийккхай газ, 
цIи ялара кхерамзленна оагIув 
лораеш хиннайий а, кхыдола 
кхоачамбоацараш хиннадий а.

Цига латташ дола хьал ма 
дарра довза а боагIаш бола 

болх вIаштIехьабаккха а ваха 
хилар ГIалгIай паччахьалкхен 
прокурор Васильченко Андрей.

Цул совгIа, уголовни гIулакх 
дIадоладаьд, ТЦ ийккхача виъ 
сага човнаш яр бахьан долаш, 
аьлар ГIалгIай республике 
гIолла йолча Россе тохкама ко-
митета чуйоагIача вайцигарча 
Урхаллен кепайоазон болхло-

ша. Газ эккхарах човнаш хин-
нараш, дарбанче Iочубигаб.

ГIалгIай республике гIолла 
болча лоткъамхоша-чоалхане 
хьал тохкараша цу моттиге хьа-
жачул тIехьагIа гучадаьккхар 
газ вIашкахотташ лотор даьча 
гIолла хьаиха хилар. Хоам бу цу 
лоткъамхоша цу гIулакхах бола 
болх кхы а дIахо хьош хилар.

Султиганаькъан Йоакъап

ГIалгIайчен хьайбай лорий болх 
кердача гIирсашца аттачабаь-
ккхаб, царех я УЗИ-сканер, цIий 
цIена дий хьожаш йола аппа-
рат, аьнна, хоам бир «Серда-

ЦIий дIалуш, 
беркате болам 
дIахьоргба 
Наьсаре

«Хьалсага хьай дог» яха 
Даьла ший духьа унахош-
та цIий дIачутелача наьха 
болам хургба Наьсаре укх 
бетта 15-ча дийнахьа. 
«Дикача наьха фусам» яха 
моттиг я из беркате гIулакх 
чакхдаккха гIо дер.

«Из лоархIаме хIама хург-
да, цIий дIачуийдеча респу-
бликан станце. Ийс сахьат 
Iуйран даьлча денз, 12 са-
хьат дийнахьа даллалца, цIий 
дIачудала ловш волчунга хье-
жаш хургба цига. Белгалде 
деза, тахан бахархоша, Даьла 
ший духьа аьнна нигат даь, 
дIачулуш дола цIий дуккхача 
унахошта эшаш, накъадоалаш 
долга.

«Ишттача боламо док-
кха новкъостал ду цIаьхха ло-
забаь, е цхьацца хатара юкъе 
нийсбенна нах лорашка кхаь-
чача. Станцера цхьаццайолча 
группай цIий эш геттара сиха, 
аьнна, хоам беча; аргIан боаца 
болам дIахьу оаха», — аьлар 
цу дикача гIулакха хьалха лат-
тача Инаркъанаькъан Мари-
нас.

ло» газетага республикан пач-
чахьалкхен кепайоазон болхло-
ша.

«УЗИ-сканер DP-50 дика хIама 
гойташ я, геттара кIоаргача ла-
зара хьал ха а, из мел гаьнадаь-

ннад довза а йиш я цунца», — йох 
хоамо.

Биохимически анализ ю кечал, 
деррига цIий чакхдоаккхаш, из 
малагIча хьал тIа да довзийташ 
да, дерригача хьайбай анализаш 
йизза ю цо. Говзанчаша яхачох, 

клинически лазар гучадаккха 
таро хулийт цу тайпарча чоалхо.

Вай республике из хиларах, 
хьайбаш леладеча наьха таро я, 
шоай хьайбашта бинза баргбоа-
ца тохкам бе, ГIалгIайчера ара а 
ца боалаш.

ГIалгIайчен хьайбай лорий къахьегам 
кердача балха гIирсашца аттачабаьккхаб

Тика чуйолча цIагIа газ эккхара бахьан тохкаш да

Оршот ден 
дика оамалаш 
чIоагIъю 
ГIалгIайчен 
боахамашкарча 
а гIулакхаш 
тIарча а наха

Султиганаькъан Йоакъап

Керда балха кIира 
дIадоладара дика 
Iадат юкъедоаладаьд 
ГIалгIайчен боахамаш-
карча, гIулакхаш тIарча 
наха. Республикерча дук-
кхача паччахьалкхен а 
муниципальни а болхло-
ша, шоай кепайоазонца 
бувзам лоаттабеча наха-
га гIолла, оршот ден балха 
Iуйре дIайолаю мехка ба-
хархошта ловцаш дахар-
ца.

Мехка кулгалхой сайташ-
ка, иштта министерствай, му-
ниципальни болхлой сайташ-
ка гIолла лоацца ловцаш да-
харца, цхьацца хьехамаш 
дарца дIайолалу Iуйре, хоам 
бу «Сердало» газета корре-
спондента.

Цул совгIа интернетах 
пайда эцараш гIадбуг тайп-
тайпарча бесаш долча сур-
ташца, уж дувзаденна хул 
моллагIча цхьан боахама 
гIулакхашца.

Психологаша белгалду, цу 
тайпарча балхо наьха дог-
уйла айдеш хилар, цо чIоагIбу 
нахаи Iаьдалаи, боахамаш-
теи, къахьегача моттигаштеи 
юкъера тешам.

Коазой Мадина

ЦIера кхерамзле лораю болх-
лой, хIара цIагIа чуувт-
таш, нахаца къамаьл деш ба. 
МагIалбикерча районе цу 
гIулакха тIа вола Котанаькъан 

Ахьмад укх наькъа Заьзга-
наькъан-Юртарча бахархош-
ца цIераца дувзаденна лораде 
дезараш дувцаш хилар.

ЦIерах дала йиш йолча хата-
рах эггара чIоагIагIа лорабала 

беза тишача цIеношка, вагон-
чикашка бахараш. Цу тайпарча 
фусамашка дукха хул йIовхалá 
сега хIамаш. Шийла фусамаш 
йIохъе дагахьа, наха тайп-
тайпара, цIи ялара кхерам лакха 
бола гIирсаш тока чу дехк. 

Болхлоша наха хьалхадаьккхар, 
цу мугIарерча малагIча хIамаех 
геттара чIоагIа лорабала беза. 
ЦIи яьлча, корзагIбаьнна ца а 
хьувзаш, эггара хьалха де деза-
рех дийцар цар.

ЦIерацара кхерамзле лораераш шоай болх дIахьош ба

Ярмаркаш 
хургйола 
моттигаш 
къоастаяьй
Коазой Мадина

Тха газето хоам баьбар, 
укх бетта 28-ча денга-
ра 30-ча денга кхаччал-
ца республике ярмаркаш 
хургья, аьнна. Из берка-
те гIулакх дIахьош да, 
хьатIадоагIача, нах бал-
хара цIагIа совцаш долча 
дIаьхача деношка бахар-
хоша цIагIа мел эшача 
кхачан кийчо ергйолаш.

Тайп-тайпара даараш 
долча ярмаркера эца йиш я 
сомаш, хаьсасомаш, кхыда-
раш. Ярмаркаш дIахьоргья 
МагIалбикерча «Изоби-
лие», Шолжа-Шахьар тIарча 
«Привоз» яхача базарашка. 
Наьсарен районе чуйолхача 
моттигашкарча бахархошта 
лаьрхIа ярмарка Магасерча 
«Алане» коа хургья.

Iарчакханаькъан Сали

Вайна дика довзаш  долча 
«Литературни ГIалгIайче» 
яхача журанала аргIанара 
4-гIа номер араяьннай. Цун 
мужалта тIа да Россе прези-
дента сурти, «Кердача заман-
га низ болаши, ший доала-
хьа йолаши кхаьчай Росси, 
дIахо кхы а чIоагIлургья!!!» 
- яха  цо аьнна дешаши. 
ДIахо, мужалта чухьарча 
оагIон тIа да вай республи-
кан кулгалхочо Келаматанаь-
къан Мухьмад-Iаьлас аьнна 
дешаш: «Вайх массаварг Даь-
хенах дог лазаш хуле, адамаш 
цецдаллал беркат оттаргда 
ГIалгIайче!!! Цу дешаца даим 
уйла хила еза къаьстта кагир-
хой. ХIаьта боккхагIчар хьал-
хадаха деза царна из, вIалла 
кIаьд а ца луш. Иштта мара 
вIашкабагIац тIехьений мотт 
а барт а…»

 Журнала кердача номе-
ра юкъедахад Коазой Iийсас 
яздаь «Машай контракт»  яха 
дувцар. Вай заман «гIалгIай», 
саг йоалаяр-йигар дика гой-
таш да цу тIа. Iодешаш беламе 
дале а, вай къаман кхоаненах 
саготдайташ да халкъа йоазан-
хочун дувцар. Цу жанре даь да 
Шаденаькъан Султана, Алан-
хой Тимура, Баркинхой Зали-
най, Малсаганаькъан Нурдина, 
Хамхой Дауда, Гоамботанаь-

Литература дезарашта лаьрхIа
Араяьннай «Литературни ГIалгIайчен» аргIанара номер

къан Бориса йоазош а. 
ГIалгIай Республикан 30 

шу дизара хетадаь да  Бе-
раханаькъан Жабраила, Ду-
даранаькъан Урусхана, 
МутаIаланаькъан Хьажбикара, 
Пхьилекъонгий Амира, Угур-
чанаькъан Азмат-Гире, Хьоа-
шаланаькъан Iаьлий, Янданаь-
къан Жамалдий поэтически 
йоазош. Геттара дика хургдар, 
нагахьа санна къаьна, дуккха-
за кепа йийтта йоазош а доа-
цаш, керда, хIанзалца дешанза 
дола йоазош уж даларе.

 Иштта журнала тIара довза 
йиш хургья зIамагIдолча ноа-
халий йоазанхой кхолламаш а: 
Оалмазанаькъан Марема, Жан-
диганаькъан Хьанифай, Дуда-
ранаькъан Маккий, Кхузнаь-
къан Ингай, Махлой Рукъета, 
Мерешков Султана, Таймасха-
наькъан Лейлай, кхычар.

 Бераша даь йоазош а юкъ-
едихьад журнала  укх номерá, 
бакъда уж цу тIа товш дац 
аьнна хеталу, хIана аьлча вай 
республике арадувлаш да 
«СелаIад» яха берий журнал, 
цу тIа кепа техача нийсагIа 
хургдар цу тайпарча йоазош-
та. Иштта товш дац  укх тIа 
гIалгIай алфавит, вай  каьхата 
мотт хьахинна 100 шу дуз мас-
сехк бутт баьлча, хIанз а алфа-
вит Iомаде дезаш дале, къадо-
лаш къам да вайдар.  Укх тай-
парча цIенхаштача журнала-
га товш яц «Ховргдий шоана 

жоп дала?», «Нийса язде вай 
гIалгIай меттала» яха рубри-
каш.

ТIехьа тIайоагIа номераш 

кIезигагIа гIалаташ долаш, 
кIоаргагIа чулоацам боалаш, 
керда йоазош дукхагIа долаш 
хилча дика хетаргдар.


